
Abstract 

This research project explores whether it is feasible for the municipalities Eyja- 

and Miklaholtshreppur, Helgafellssveit, Stykkishólmsbær, Grundarfjarðarbær 

and Snæfellsbær to merge. The aim is to examine what the financial 

implications would be on the combined cost of merging the municipalities. It 

also examines whether the reduction of representatives would have a negative 

impact on residents’ ability to reach out to their representatives and to affect 

progress. Additionally, it examines whether the merger may impair the services 

provided by the municipal offices.   

 

The study is both qualitative and quantitative. 

 

Firstly, the roles and tasks of local authorities and their sources of revenue are 

reviewed, also with reference to the major projects which have been transferred 

from the state to local governments from 1996. The history of mergers in 

Iceland is discussed together with developments in this field. Studies on the 

effects of mergers are reviewed. Each municipality is described shortly in 

terms of its basic facts. Special attention is given to already existing 

cooperation between these municipalities. A separate chapter is dedicated to 

the discussion of combined costs and what that involves. This is followed by a 

discussion of the cost for each individual municipality. Furthermore, the 

various key figures regarding the general operations and finances of each 

municipality are reviewed. Finally, a comparison is made between the old 

municipalities and the proposed new municipality, a proposal made for a new 

executive municipal management and it is debated whether consolidation will 

improve cost-effectiveness with regard to “combined costs“.  

 

The results of the research suggest that the cost-effectiveness of “combined 

costs” can be streamlined considerably. Town council representatives will be 

reduced and instead of three mayors and two chief councillors, there will only 

be one mayor. The municipal offices of Stykkishólmsbær, Grundarfjarðarbær 

and Snæfellsbær are currently operated with a combined office staff filling 

14,65 positions. By consolidating the municipal offices into a single unit, it 

will increase cost-effectiveness considerably and lower expenses. 

 

The author believes that with thorough organisation of the executive municipal 

management, the merged municipality will provide more and better services to 

its population. Residents of Helgafellssveit and Eyja- og Miklaholtshreppur do 

not run town offices and therefore it will be in their benefit to merge. However, 

the financial strength of the municipalities varies, which means the benefits of 

merging for each municipality varies as well.  

 

Keywords: merging of municipalities, combined cost, finances, executive 

management, services. 

Útdráttur   

Verkefni þetta snýst um að kanna hvort fýsilegt sé fyrir sveitarfélögin Eyja- og 

Miklaholtshrepp, Helgafellssveit, Stykkishólmsbæ, Grundarfjarðarbæ og 

Snæfellsbæ að sameinast. Skoðað er hvaða rekstrarleg áhrif  það hefði á  

sameiginlegan kostnað með því að sameina sveitarfélögin. Einnig er skoðað 

hvort fækkun fulltrúa í bæjarstjórn geti haft neikvæð áhrif á möguleika íbúa að 

ná til fulltrúa sinna og til að hafa áhrif á framgang mála. Einnig er skoðað hvort 

sameining geti skert þá þjónustu sem bæjarskrifstofur veita. 

 

Í rannsókninni er bæði eigindlegum og megindlegum aðferðum beitt.  

 

Byrjað er á því að fara yfir hlutverk og verkefni íslenskra sveitarfélaga, 

tekjustofna þeirra og minnst á helstu verkefni sem flutt hafa verið frá ríki til 

sveitarfélaga frá árinu 1996. Fjallað  er um sögu sameininga sveitarfélaga á 

Íslandi og skoðaðar rannsóknir sem gerðar hafa verið á áhrifum sameininga. 

Einnig er lítillega fjallað um hvernig þessum málum hefur verið háttað á hinum 

norðurlöndunum.  Fjallað er um hvert sveitarfélag fyrir sig og sagt frá helstu 

staðreyndum.  Sérstaklega er fjallað um þá samvinnu sem á sér þegar stað milli 

sveitarfélaganna. Í sérstökum kafla er fjallað um sameiginlegan kostnað og 

hvað felst í honum. Síðan er farið yfir þann kostnað hjá hverju sveitarfélagi 

fyrir sig. Ennfremur er farið yfir helstu lykiltölur í rekstri og efnahag 

sveitarfélaganna. Að lokum er gerður samanburður á nýju sameinuðu 

sveitarfélagi við óbreytt ástand miðað við þau gömlu, sett er fram tillaga að 

yfirstjórn nýs sveitarfélags og skoðað hvort slík sameining skili hagræðingu í 

málaflokknum „sameiginlegur kostnaður“.  

 

Niðurstöður benda til að með sameiningu sé hægt að hagræða verulega í 

málaflokknum „sameiginlegur kostnaður“. Fulltrúum í bæjarstjórn fækkar 

mikið og í stað 3 bæjarstjóra og 2 oddvita verður einn bæjarstjóri. 

Sveitarfélögin Stykkishólmsbær, Grundarfjarðarbær og Snæfellsbær reka nú 

bæjarskrifstofu með samanlagt 14,9 stöðugildum. Með því að sameina þær í 

eina bæjarskrifstofu þá mætti hagræða og lækka kostnað töluvert.  

Höfundur telur að ef vel tekst til með skipulagningu yfirstjórnar þá ætti  

þjónusta, á öllum sviðum, að geta orðið betri og meiri við íbúa. Íbúar 

Helgafellssveitar og Eyja- og Miklaholtshrepps hafa ekki haft bæjarskrifstofu 

og því er það ávinningur fyrir þá að sameinast. Fjárhagslegur styrkur 

sveitarfélaganna er misjafn og því misjafnt hver ávinningur verður fyrir hvert 

sveitarfélag fyrir sig.  

 

Lykilorð: Sameining sveitarfélaga, sameiginlegur kostnaður, fjármál, yfirstjórn,  

þjónusta. 

Inngangur    

Skýrsla þessi er unnin sem lokaverkefni við viðskiptadeild Háskólans á 

Akureyri og hefur það að markmiði að kanna hver áhrif sameiningar 

sveitarfélaganna fimm á Snæfellsnesi verði á sameiginlegan kostnað sameinaðs 

sveitarfélags.  

Skýrsluhöfundur býr í Grundarfirði og starfar sem aðalbókari hjá 

Grundarfjarðarbæ. Það lá því beinast við að fjalla um stjórnsýsluna í 

lokaverkefni þessu með áherslu á yfirstjórn, þjónustu og sameiginlegan 

kostnað.  

Umræða um sameiningu sveitarfélaga hefur verið mikil undanfarin ár og hefur 

hún að miklu leyti tengst getu lítilla sveitarfélaga til að rækja lögbundnar 

skyldur sínar. Smæð sveitarfélaga gerir þeim erfitt fyrir að sinna þeim 

verkefnum sem flutt eru  frá ríki til sveitarfélaga. 

Saga sameiningu sveitarfélaga á Snæfellsnesi til dagsins  í dag er ekki löng. 

Það hafa orðið að veruleika tvennar sameiningar. Annars vegar sameinuðust 

Eyjahreppur og Miklaholtshreppur í eitt sveitarfélag árið 1994 og hlaut það 

sveitarfélag nafnið Eyja- og Miklaholtshreppur. Sama ár sameinuðust 

sveitarfélögin Neshreppur utan Ennis, Breiðavíkurhreppur, Staðarsveit og 

Ólafsvík í sveitarfélagið Snæfellsbær og varð þar með stærst sveitarfélaganna á 

Snæfellsnesi.  

Árið 2005 var kosið um sameiningu sveitarfélaganna fimm á Snæfellsnesi en 

tillagan var felld. Öll sveitarfélögin voru andvíg sameiningu. 

Sameiningarmál voru mikið í umræðunni en hafa heldur dalað en í enda árs 

2013 kom beiðni frá Eyja- og Miklaholtshreppi þar sem sveitarfélagið bað um 

að gerð yrði fýsileikakönnun um sameiningu allra sveitarfélaganna á 

Snæfellsnesi. Ekki varð af þeirri könnun þar sem ekki náðist samstaða. Það 

hefur sýnt sig í gegnum árin að íbúar þeirra sveitarfélaga sem standa vel að vígi 

fjárhagslega eru andsnúnari sameiningu á meðan íbúar þeirra sveitarfélaga sem 

verr eru sett eru hlynntari sameiningu. Þessar umræður vöktu áhuga höfundar á 

því að kanna hvort og þá hvaða kostir og gallar væru við sameiningu þessara 

sveitarfélaga. 

Á undanförnum árum hefur verið unnið markvisst að eflingu 

sveitarstjórnarstigsins og mikið verið gert í þeim tilgangi að fá sveitarfélög til 

að sameinast. Það hefur þó alltaf verið stefna yfirvalda að sameiningar yrðu 

gerðar með vilja og samþykki íbúa sveitarfélaganna og að sveitarfélögum yrði 

ekki þröngvað í sameiningar. Umræðan hefur þó verið önnur og margir 

sveitarstjórnarmenn segja að það þurfi skipun að ofan eigi sameiningar að 

verða. 

Leitast verður við að svara rannsóknarspurningunni: 

 Hver eru áætluð rekstrarleg áhrif  á  sameiningu sveitarfélaganna Eyja- 

og Miklaholtshrepps, Helgafellssveitar, Stykkishólmsbæjar, 

Grundarfjarðarbæjar og Snæfellsbæjar? 

Einnig verður leitast við að svara eftirfarandi undirspurningum: 

 Hvaða áhrif gæti sameining haft á sameiginlegan kostnað og yfirstjórn? 

 Hvaða áhrif gæti sameining  haft  á þjónustu við íbúa, samband íbúa og 

yfirstjórnar sveitarfélagsins og mun sameining minnka líkur á að íbúar 

geti haft áhrif á ákvörðunartöku fulltrúa sinna í bæjarstjórn? 

1 Hlutverk og verkefni sveitarfélaga 

Í þessum kafla verður fjallað almennt um sveitarfélög á Íslandi, hlutverk og 

skyldur sem þeim ber að inna af hendi samkvæmt lögum. Lauslega verður farið 

yfir bókhaldsreglur og fjallað um helstu tekjustofna sveitarfélaga. Að lokum 

verður minnst á hvaða verkefni hafa verið flutt frá ríki til sveitarfélaga frá árinu 

1996. 

1.1 Íslensk sveitarfélög 

Evrópusáttmáli sveitarfélaga sem gerður var í Strassburg 15. október 1985 

felur í sér þjóðréttarlega skuldbindingu  fyrir lönd innan hans og tryggir tilvist 

og sjálfsstjórn sveitarfélaga. Í honum eru ákvæði um sjálfstjórnarsvið 

sveitarfélaga, viðeigandi stjórnkerfi og fjárráð sveitarstjórna vegna verkefna 

þeirra, tekjustofna sveitarfélaga, starfsskilyrði sveitarstjórnarmanna, eftirlit 

með starfsemi þeirra og fleira. Ísland hefur fullgilt sáttmálann og öðlaðist hann 

gildi hér á landi þann 1. júlí 1991 („Sjálfsstjórn sveitarfélaga“, e.d.). 

Í 1. mgr. 78. gr. stjórnarskrá Íslands segir að sveitarfélög skuli sjálf ráða 

málefnum sínum eftir því sem lög ákveða. Sjálfsstjórnin gefur til kynna rétt og 

getu sveitarstjórna til að stjórna og annast lögum samkvæmt verulegan hluta 

opinberra mála á eigin ábyrgð og íbúum sveitarfélagsins til hagsbóta og hefur 

sveitarstjórn sem lýðræðislega kjörin yfirstjórn sveitarfélags handhöfn þess 

réttar (Stjórnarskrá lýðveldisins Íslands, nr. 33/1944). 

Í sveitarstjórnarlögum nr. 138/2011 er kveðið á um að innanríkisráðuneytið fari 

með málefni sveitarfélaga og hafi eftirlit með því að sveitarfélög gegni 

skyldum sínum samkvæmt lögum og öðrum löglegum fyrirmælum. Ef upp 

koma vafaatriði við framkvæmd sveitastjórnarmálefna þá kemur það í hlut 

ráðuneytisins að úrskurða í slíkum málum en aðilar hafa þó þann rétt að höfða 

mál fyrir dómstólum (Sveitarstjórnarlög nr. 138/2011). 

Í 60. gr. sveitarstjórnarlaga er fjallað um flokkun í reikningsskilum 

sveitarfélaga. Sveitarfélögum er skylt að skipta starfsemi sinni þannig að í A 

hluta þess er aðalsjóður sveitarfélagsins auk annarra sjóða og stofnana sem 

sinna starfsemi að hluta eða öllu leyti er fjármögnuð af skatttekjum. Í B hluta 

eru stofnanir sveitarfélaga, fyrirtæki og aðrar rekstrareiningar sem að hálfu eða 

meirihluta eru í eigu sveitarfélaga og eru reknar sem fjárhagslega sjálfstæðar 

einingar (Sveitarstjórnarlög, nr. 138/2011). 

Helstu málaflokkar sem tilheyra A hluta: 

 Félagsþjónusta 

 Heilbrigðismál 

 Fræðslu – og uppeldismál 

 Æskulýðs – og íþróttamál 

 Brunamál og almannavarnir 

 Hreinlætismál 

 Skipulags – og byggingarmál 

 Umferðar – og samgöngumál 

 Umhverfismál 

 Atvinnumál 

 Sameiginlegur kostnaður 

(Flokkun og greining í bókhaldi og reikningsskilum sveitarfélaga, nr. 

414/2001). 

1.2 Tekjustofnar sveitarfélaga 

Lög um tekjustofna sveitarfélaga nr. 4/1995 með síðari breytingum kveða á um 

hverjir tekjustofnar sveitarfélaga séu. Þeir eru: 

a) Fasteignaskattur 

b) Framlög úr Jöfnunarsjóði 

c) Útsvör 

Jafnframt hafa sveitarfélög tekjur af eignum sínum, eigin atvinnurekstri og 

stofnunum sem reknar eru í almenningsþágu, eins og t.d. vatnsveitum, 

rafmagnsveitum, hitaveitum ofl. Aðrar tekjur sem sveitarfélög hafa eru tekjur 

af  t.d.  holræsagjaldi, lóðarleigu og ýmsum leyfisgjöldum (Lög um tekjustofna 

sveitarfélaga, nr. 4/1995). 

Mikilvægasti tekjustofn sveitarfélaga er útsvar en það er dregið af launum 

launþega ásamt tekjuskatti ríkisins. Útsvarsprósentan er misjöfn eftir 

sveitarfélögum en samkvæmt tekjustofnalögum getur útsvarsprósentan hæst 

verið 14,48% en lægst 12,44% („Útsvar“, e.d.). 

Fasteignaskattur  er annar stærsti tekjustofn sveitarfélaga og er lagður á árlega 

á allar fasteignir sveitarfélags sem eru metnar í fasteignamati 31.desember á 

árinu á undan.  Fasteignaskattur skiptist í: 

A-skatt sem er lagður á íbúðarhúsnæði og getur verið allt að 0,5% af 

fasteignamati. 

B-skatt sem er lagður á ýmsar opinberar byggingar og er 1,32% af 

fasteignamati. 

C-skatt sem er lagður á atvinnuhúsnæði og annað húsnæði sem ekki fellur 

undir A- eða B-skatt og getur verið allt að 1,32% af fasteignamati. 

Sveitarstjórn er heimilt að hækka álagningu A og C skatta um allt að 25% en 

hámarksálagning A skatts er 0,625% og C skatts 1,65% („Fasteignaskattur“, 

e.d.). 

Sveitarfélög hafa mismunandi tekjumöguleika og útgjaldaþörf og er það 

hlutverk Jöfnunarsjóðs sveitarfélaga að jafna þennan mun með framlögum úr 

sjóðnum ásamt því að greiða lögbundin framlög til samtaka og stofnana 

sveitarfélaga. Framlög sjóðsins skiptast í bundin framlög, sérstök framlög, 

jöfnunarframlög, jöfnunarframlög til reksturs grunnskóla og jöfnunarframlög 

vegna málefna fatlaðra („Jöfnunarsjóður: Framlög sjóðsins“, e.d.). 

Sveitarstjórnir taka ákvörðun árlega um álagningarprósentur útsvars, 

fasteignaskatta og fasteignagjalda í tengslum við fjárhagsáætlanir fyrir næsta 

fjárhagsár. Greiðslur úr Jöfnunarsjóði fara eftir ákveðnum reglum sjóðsins 

hverju sinni. Gjaldtaka annarra þjónustugjalda er frekar frjáls upp að því marki 

að hún má ekki vera hærri en sem nemur kostnaði við þjónustuna (Samband 

íslenskra sveitarfélaga bls. 21, 2013). 

1.3 Flutningur verkefna frá ríki til sveitarfélaga 

Á undanförnum árum hafa verkefni sem áður voru að fullu eða hluta til á 

ábyrgð ríkisins verið flutt til sveitarfélaganna. Má þar nefna að rekstur 

grunnskóla var færður frá ríkinu til sveitarfélaga árið 1996 en fyrir þann tíma 

var ábyrgð á skólahaldinu skipt milli ríkis og sveitarfélaga. Málefni fatlaðra 

voru flutt frá ríki til sveitarfélaga í byrjun árs 2011 og bera þau nú ábyrgð á 

skipulagi og framkvæmd þjónustu við fatlað fólk en velferðarráðherra fer með 

yfirstjórn þeirra og ber ábyrgð á opinberri stefnumótun í málaflokknum í 

samvinnu við Samband íslenskra sveitarfélaga og í samráði við heildarsamtök 

fatlaðs fólks og aðildarfélög þeirra („Sveitafélagarekstur“, e.d.). 

2 Sameiginlegur kostnaður sveitarfélaga 

Í þessum kafla verður fjallað um hvað felst í sameiginlegum kostnaði.. Í  kafla 

7 verður síðan fjallað um þann kostnað hjá hverju sveitarfélagi fyrir sig og í 

kafla 8.4 verður hann tekinn saman hjá sveitarfélögunum fimm og sýnt hvernig 

sá kostnaður gæti verið hjá sameinuðu sveitarfélagi við óbreytt ástand.  

Sameiginlegur kostnaður sveitarfélaga er sá kostnaður sem ekki telst til beins 

kostnaðar einstakra rekstrareininga og skal því færður á sérstakan málaflokk í 

bókhaldi. Þó koma til frádráttar reikningar sem gerðir eru vegna hlutdeildar 

rekstrareininga með sjálfstætt reikningshald í sameiginlegum rekstrarkostnaði 

(Reglugerð um bókhald og ársreikninga sveitarfélaga nr. 944/2000). 

Hefðbundin flokkun sameiginlegs kostnaðar sveitarfélaga: 

21 Sameiginlegur kostnaður 

 0 Meðferð sveitarstjórnarmála 

 01 Sveitarstjórn 

 07 Endurskoðun 

 1 Kosningar 

  11 Sveitarstjórnarkosningar 

  15 Alþingis- og forsetakosningar 

  19 Aðrar atkvæðagreiðslur 

 2 Sameining sveitarfélaga 

 4 Skrifstofur sveitarfélaga 

 5 Risna, móttökur og kynningarmál 

 7 Samstarf sveitarfélaga 

 8 Ýmsir styrkir og framlög   

(Flokkun og greining í bókhaldi og reikningsskilum sveitarfélaga, nr. 

414/2001). 

Til sameiginlegs kostnaðar telst allur rekstrarkostnaður sem ekki telst til beins 

rekstrarkostnaðar einstakra rekstrareininga aðalsjóðs. Helstu flokkar 

sameiginlegs kostnaðar eru: 

 Kostnaður við sameiginlega yfirstjórn sveitarfélags, þ.e. fyrir setu 

fulltrúa í sveitarstjórn, ferðakostnaður vegna sveitarstjórnarfunda og 

önnur útgjöld sem beint tengjast sveitarstjórninni. Hér flokkast einnig 

allur kostnaður vegna ráðstefna og funda sem sveitarstjórnarmenn 

sækja á vegum sveitarfélagsins, þ.e. kostnaður vegna ferða, uppihalds 

og þátttökugjalda. Einnig kostnaður af nefndum, sem kosnar eru af 

sveitarstjórn til ákveðinna verkefna en falla ekki undir ákveðna 

málaflokka innan sveitarfélagsins.  Útgjöld vegna byggðaráðs sem 

tengist beint sveitarstjórninni. 

 Allur rekstrarkostnaður vegna skrifstofu sveitarfélags flokkast undir 

sameiginlegan kostnað ásamt framkvæmdastjórn þess. Einnig laun 

oddvita, ef ekki er ráðinn sérstakur framkvæmdastjóri. Einnig öll 

reiknuð hlutdeild eigin fyrirtækja og stofnana í stjórnunarkostnaði til 

frádráttar rekstrarkostnaði. Endurskoðun og ársuppgjör sveitarfélags 

tilheyra einnig sameiginlegum kostnaði sveitarfélagsins og kostnaður 

vegna kjörinna skoðunarmanna þess.  

 Allur kostnaður sem fellur til við kosningar fellur undir sameiginlegan 

kostnað. Þá er átt við kostnað vegna sveitarstjórnarkosninga, 

alþingiskosninga, forsetakosninga og annarra kosninga eða 

skoðanakannana sem fara fram á vegum sveitarfélags. 

 Útgjöld vegna sameininga sveitarfélaga, þ.e.a.s. við sameiningarnefnd, 

ráðgjöf og kynningarmál og einnig kostnaður við atkvæðagreiðslur um 

sameiningartillögu. 

 Allur kostnaður sem fellur til vegna samstarfs við önnur sveitarfélög 

eins og vegna þátttöku í landshlutasamtökum og héraðsnefndum. 

Framlag til héraðsnefndar er sundurliðað og flokkað á viðkomandi 

málaflokka og rekstrareiningar og því flokkast undir sameiginlegan 

kostnað eingöngu kostnaður við stjórn héraðsnefndarinnar og annar 

héraðsnefndarkostnaður sem ekki verður sundurliðaður á aðra 

málaflokka og rekstrareiningar.  

 Kostnaður af vinabæjarsamskiptum sem ekki flokkast á aðra 

málaflokka eða rekstrareiningar 

 Innri leiga frá eignasjóði gjaldfærist á þá málaflokka sem eru í húsnæði 

sveitarfélagsins því eðlilegt telst að eignasjóður beri ekki kostnað af 

slíku húsnæði. Ef húsnæði stendur autt þá gjaldfærist innri leigan á 

sameiginlegan kostnað. 

 Kostnaður við móttöku gesta og  risnu sem verður ekki heimfærður upp 

á aðra málaflokka og deildir. Einnig kostnaður við kynningarmál, 

upplýsingarvef og fréttabréf. 

 Starfsmannakostnaður, t.d. kostnaður við kjarasamningagerð og 

framlög til Launanefndar sveitarfélaga. Einnig má nefna að sveitarfélög 

gera yfirleitt ráð fyrir í fjárhagsáætlun kostnað vegna árshátíðar 

starfsmanna, endurmenntunar o.fl. 

 Ýmsir styrkir og framlög sem ekki verða heimfærð á aðra málaflokka 

eða rekstrareiningar. 

(Flokkun og greining í bókhaldi og reikningsskilum sveitarfélaga, nr. 

414/2001). 

Tekjur sameiginlegs kostnaðar eru þjónustutekjur vegna kosninga, 

skrifstofu sveitarfélags og ýmsir styrkir og framlög. 

3 Sameining sveitarfélaga 

Í þessum kafla verður fjallað um hver þróun sameininga sveitarfélaga á Íslandi 

hefur verið. Fjallað verður almennt um viðhorf  fólks til sameininga og síðan 

verður greint frá helstu niðurstöðum úr rannsókn sem Grétar Þór Eyþórsson og 

Hjalti Jóhannesson gerðu, á árunum 2000 til 2002,  á viðhorfum íbúa og 

áhrifum sameininga 7 sveitarfélaga. Stuttlega verður fjallað um hvernig hinar 

norðurlandaþjóðirnar hafi tekið á sameiningarmálum. 

3.1 Þróun sameininga sveitarfélaga á Íslandi 

Alla tíð hefur íslenska sveitarstjórnarstigið einkennst af mörgum smáum 

sveitarfélögum. Árið 1950 var fjöldi sveitarfélaga 229 og höfðu aldrei verið 

fleiri. Fjölgun þeirra á þessum árum var afleiðing iðnvæðingar og breyttra 

atvinnuhátta og af þeim sökum flutti fólk frá sveitum til sjávarsíðunnar til að 

stunda sjósókn og fiskvinnslu. Þéttbýli, sem urðu þannig til, slitu sig frá 

dreifbýlissamfélaginu og urðu sjálfstæð sveitarfélög. Sveitarfélögum sem náðu 

yfir stórt landssvæði var skipt niður vegna erfiðara samgangna til að auðvelda 

sveitarstjórnarmönnum að sinna málefnum sínum en einnig vegna aukinna 

verkefna hreppstjórnarmanna (Grétar Þór Eyþórsson, 2012, bls. 435 og Gunnar 

Helgi Kristinsson, 2001, bls. 30). 

Vöxtur velferðarríkisins leiddi til þess að löggjafinn og almennir borgarar juku 

kröfur sínar um aukna og betri velferðarþjónustu. Þessi þrýstingur var hvatinn 

að því að breyta og endurskipuleggja sveitarstjórnarstigið. Helstu umbreytingar 

sem urðu á sveitarfélögum voru breytingar sem höfðu áhrif á: 

 fjölda sveitarfélaga 

 innra skipulag stofnana sveitarfélaga 

 fjármál og tekjustofna 

 verkefni 

   (Grétar Þór Eyþórsson, 2012, bls. 433-444). 

Upp úr árinu 1990 og fram yfir árið 2000 varð veruleg fækkun sveitarfélaga. Í 

dag eru þau 74 og hefur þeim því fækkað um 155 frá því að þau voru flest árið 

1950. Hlutfallslega hefur mest fækkun verið á minnstu sveitarfélögunum eða úr 

því að vera ¾ allra sveitarfélaga í að vera þriðjungur þeirra. Þó eru þau enn 

þetta stór hluti af sveitarfélagaflórunni. Fjöldi sveitarfélaga sem töldu 500-1000 

íbúa hefur haldist óbreyttur á þessu tímabili  en þau eru nú hlutfallslega fjórða 

hvert sveitarfélag í stað þess að vera tólfta hvert eins og þau voru fyrir 20 árum. 

Af þessu má álykta að nokkur fjöldi allra minnstu sveitarfélaganna hafi orðið 

hluti af lítið stærri sveitarfélögum, eða á bilinu 500-999 íbúar.  Mikil fækkun 

sveitarfélaga hefur því ekki breytt heildarmynd sveitarstjórnarkerfisins að því 

marki sem fækkunin gefur til kynna (Grétar Þór Eyþórsson, 2012, bls. 437 og  

„Upplýsingar um sveitarfélög“, e.d.). 

 

Mynd 1: Fjöldi sveitarfélaga á árunum 1910-2013 („Sveitarfélög“, e.d.). 

Árið 1991 skipaði þáverandi félagsmálaráðherra, Jóhanna Sigurðardóttir, nefnd 

sem skyldi leggja fram tillögur að æskilegri skiptingu landsins í sveitarfélög.  

Sú nefnd skilaði af sér tillögum það árið og fólu þær í sér þrjár leiðir til 

breyttrar skiptingar sveitarfélaganna. Tillögurnar fólu í sér í fyrsta lagi að miða 

við 500 íbúa lágmarksstærð, í öðru lagi að sameina öll sveitarfélög innan 

hverrar sýslu og í þriðja lagi að sameina alls ekki en efla samstarf 

sveitarfélaganna. Samband sveitarfélaga taldi leið 2 heppilegasta og í framhaldi 

af því var skipuð nefnd sem útfærði tillögurnar nánar. Sú nefnd lagði fram þær 

tillögur að miðað skyldi við að sveitarfélög hefðu ekki færri íbúa en 1000 en 

kjósa skyldi um sameiningartillögur sérstakra svæðisumdæmanefnda í hverju 

kjördæmi. Jafnframt átti að stefna að umfangsmiklum flutningi verkefna til 

sveitarfélaganna. Forsenda þessa alls var sú að íbúar sveitarfélaganna 

samþykktu sameiningar þær sem nefndir í kjördæmum lögðu til. Í nóvember 

árið 1993 var kosið um sameiningar í 185 sveitarfélögum en 

atkvæðagreiðslurnar urðu fylgismönnum sameininga mikil vonbrigði því íbúar 

118 sveitarfélaga felldu sameiningu en 67 samþykku. Ein tillaga var samþykkt 

og var það á utanverðu Snæfellsnesi og varð Snæfellsbær eina sveitarfélagið 

sem varð til vegna úrslita kosninganna. Þó niðurstöður kosninganna hafi verið 

vonbrigði þá var komin skriður á þessi mál og í kjölfarið urðu nokkrar 

sameiningar að veruleika og þegar kosið var til sveitarstjórna árið 2002 voru 

sveitarfélögin orðin 105 (Grétar Þór Eyþórsson, 2012, bls. 439-440). 

Árið 2003 var hrundið af stað átaki fyrir tilstuðlan Árna Magnússonar, 

félagsmálaráðherra og sambandi íslenskra sveitarfélaga. Það snerist um 

endurskoðun á tekjustofnum sveitarfélaganna, verkaskiptingu ríkis og 

sveitarfélaga og sérstakt átak í að sameina sveitarfélög í landinu. Árið 2005 var 

kosið um 17 sameiningartillögur í 66 sveitarfélögum af 97 en einungis tvær 

tillögur voru samþykktar. Fjöldi sveitarfélaga í lok ársins 2005 var þá kominn 

niður í 89. Þó að kosningar um sameiningar hafi ekki skilað þeim árangri sem 

að var stefnt þá virðast þær hafa blásið lífi í umræður um sameiningar og 

sveitarfélögum fækkaði jafnt og þétt. Ástæður þess má telja að þær 

sameiningar sem urðu að veruleika hafi verið á forsendum sveitarfélaganna 

sjálfra þó kosningar hafi að einhverju leyti ýtt undir að umræður fóru af stað   

(Grétar Þór Eyþórsson, 2012, bls. 440-441). 

Á kjörtímabilinu 2002-2006 fækkaði sveitarfélögum úr 105 niður í 79, á næsta 

kjörtímabili fækkaði þeim niður í 76 og á síðasta kjörtímabili, 2010-2014 

fækkaði sveitarfélögum niður í 74 („Upplýsingar um sveitarfélög“, e.d.). 

 

Tafla 1: Mannfjöldi og sveitarfélög á Íslandi árið 2013 („Sveitarfélög“, e.d.). 

      

  fjöldi  íbúar hlutfall  hlutfall  

  sveitarfélaga alls sveitarfélaga landsmanna 

Innan við 100 íbúa 6 380 8,1% 0,12% 

100-499 19 5.420 25,7% 1,66% 

500-999 17 12.210 23,0% 3,75% 

1.000-9.999 26 79.990 35,1% 24,56% 

10.000 og fleiri 6 227.630 8,1% 69,90% 

samtals: 74 325.630 100,0% 100,00% 

3.2 Viðhorf til sameininga 

Ein röksemdin fyrir tilvist sveitarfélaga er að þau geti veitt þjónustu með 

hagkvæmari hætti en landsstjórn því þau þekki aðstæður betur  á hverjum stað 

og geta lagað þjónustu sína að þörfum samfélagsins. Það er hætt við að 

boðleiðir í stjórnsýslunni yrðu langar og samhæfing erfið ef ekki væru 

sveitarstjórnir því þá þyrftu staðbundnar landsstjórnir að taka við hlutverki 

þeirra. Ferlið yrði flókið og erfitt þar sem mál heyra undir ólíkar stofnanir, 

yfirstofnanir eða ráðuneyti. Staðbundnar þjónustustofnanir landsstjórnar eru 

sérhæfðar og heyra lóðrétt hver undir sitt ráðuneyti en sveitarstjórnir eru 

alhliða stjórnvald sem sinnir fjölbreyttum verkefnum, oft lárétt eða þvert á 

skipulag landsstjórnarinnar.  (Gunnar Helgi Kristinsson, 2001, bls. 16). 

Til að geta tekist á við verkefni umfram það lágmark sem sveitarfélögum er 

skylt samkvæmt landslögum þá þurfa þau að hafa bolmagn til þess og fámenn 

sveitarfélög eiga erfitt með að takast á við slík verkefni. Stórum sveitarfélögum 

fylgir umtalsverð stærðarhagkvæmni og þau geta veitt meiri og betri þjónustu 

(Gunnar Helgi Kristinsson, 2007, bls. 266). 

Sameining sveitarfélaga á Íslandi hefur ætíð verið útfærð þannig að um sé að 

ræða sjálfviljuga sameiningu. Samband sveitarfélaga og þeir ráðherrar sem 

hafa komið að málum hafa undirstrikað að það væri ekki á dagskrá að þvinga 

litlu sveitarfélögin til sameiningar með lagasetningu. Þó hægt hafi gengið með 

þessari aðferð þá hefur aldrei verið alvarlega íhugað að hverfa frá þessari 

stefnu. Í nágrannalöndum okkar var tekin mun afdráttarlausari stefna í 

sameiningarmálum. Eftir seinni heimstyrjöldina var farið að huga að umbótum 

á sveitarstjórnarstiginu bæði í Danmörku og Svíþjóð. Þegar það sýndi sig að 

sjálfviljugar sameiningar skiluðu litlum árangri þá tók löggjafin málin í sínar 

hendur og sveitarfélögum fækkað mikið með lögum. Í Noregi var ekki gripið 

til jafn róttækra aðgerða en þingið heimilaði þó sameiningu sveitarfélaga í 

andstöðu við íbúa þeirra og var sveitarfélögum einnig fækkað mikið þar. 

Umbætur á sveitarstjórnarstiginu hafa tekist vel í Skandinavíu og tengdust 

mjög vexti velferðarríkisins þar sem sveitarfélögin voru talin heppilegur 

farvegur fyrir vaxandi þjónustu velferðarríkisins. (Gunnar Helgi Kristinsson, 

2001, bls. 35-36). 

Árið 2003 var farið í breytingar á stærð sveitarfélaga á Grænlandi. Þar var 

sveitarfélögum fækkað úr 18 í 4 og jafnframt var unnið að því að færa 

margvísleg verkefni frá ríki til sveitarfélaga m.a. á sviði fræðslumála, 

umönnunar fatlaðra, heilsugæslu, samgöngumála og skipulagsmála. Flatarmál 

sveitarfélaga á Grænlandi spannar frá 32.000 km² til 660.000 km² en til 

samanburðar er Vesturland 10.000 km². Lágmarksíbúafjöldi sveitarfélaga er 

8.000 manns (Torfi Jóhannesson, Vífill Karlsson og Elías Árni Jónsson, 2010, 

bls. 8). 

3.2.1 Væntingar um stöðu eigin sveitarfélags. 

Stærsti áhrifaþáttur á afstöðu fólks og sveitarstjórna til sameiningar eru 

væntingar um stöðu eigin sveitarfélags.  Rannsóknir hafa sýnt að íbúar þeirra 

sveitarfélaga sem sýnt er að muni gegna hlutverki stjórnsýslu- og 

þjónustukjarna eru mun hliðhollari sameiningu heldur en íbúar þeirra 

sveitarfélaga sem munu ekki verða í því hlutverki. Þetta á aðallega við um 

millistór sveitarfélög sem hafa byggt upp sína eigin stjórnsýslu og 

þjónustukerfi heldur en þau minni. Fólk í þessum sveitarfélögum telur sig hafa 

meiru að tapa en íbúar í minni hreppum. Minni hrepparnir hafa enga eða litla 

stjórnsýslu og þjónustu og hefð fyrir lýðræðislegri baráttu er minni og hafa þeir 

litlu að tapa. Möguleikar sveitarfélags í því að vera í lykilhlutverki í nýju 

sveitarfélagi fer því eftir stærð þess í samanburði við önnur sveitarfélög sem 

ætlunin er að sameina (Grétar Þór Eyþórsson, 2005, bls. 567). 

Í einhverjum tilfellum hafa minni sveitarfélög valið þá leið að sameinast 

innbyrðis til að styrkja sig í sessi sem einingar gagnvart stærri einingum með 

þeirri von að geta lifað af inn í framtíðina án þess að verða undirsáti hins stóra 

kjarna (Grétar Þór Eyþórsson, 2005, bls. 570). 

3.2.2 Staðsetning stjórnsýslu 

Við sameiningu sveitarfélaga, tveggja eða fleiri, verða sveitarfélögin hluti af 

stærra stjórnkerfi en áður. Við það þarf að eiga sér stað samþjöppun á yfirstjórn 

og hefur hún haft mikil áhrif á viðhorf fólks um sameiningar.  Það hefur sýnt 

sig í rannsóknum sem gerðar hafa verið um áhrif sameininga á íbúa að 

staðsetning stjórnsýslu hefur mikið táknrænt gildi fyrir þá, hvort sem fjarlægð 

er mikil eða lítil á milli staða. Sveitarfélög sem hafa sameinast taka yfirleitt 

mið af þeim aðstæðum sem eru fyrir hendi og nota þá lausn sem miðast við 

þær. Í fyrsta lagi er notuð lausn sem miðar að stærstu mögulegu samþjöppun 

þar sem allri stjórnsýslu og faglegri afgreiðslu er þjappað saman á einn stað. Í 

öðru lagi er dreifð stjórnsýsla þar sem stjórnsýslumálaflokkum er dreift á 

nokkra staði í nýju sveitarfélagi þannig að aðalstjórnsýslu er ekki komið fyrir á 

einum stað. Þriðja lausnin snýst um dreifða afgreiðslu með miðlægri 

aðalstjórnsýslu þannig að yfirstjórn og skrifstofa bæjarstjóra á einum stað en 

faglegri afgreiðslu mála er dreift á fleiri staði (Grétar Þór Eyþórsson, 2005, bls. 

568-569). 

3.2.3 Lýðræði, þátttaka borgara og rafræn stjórnsýsla 

Í langflestum tilfellum þá fækkar kjörnum fulltrúum við sameiningu 

sveitarfélaga þar sem tvær eða fleiri pólitískar og stjórnsýslulegar einingar 

renna í eina stærri einingu. Þetta þarf þó ekki að þýða að lýðræðinu hraki en þó 

má segja að forsendur fyrir virkara fulltrúalýðræði séu veikari en áður, í 

fulltrúum talið, og að lengra verði á milli kjósenda og fulltrúa þeirra. Stærri 

sveitarfélög verða öflugri og hafa meira vald yfir málefnum sínum og eru því 

betur í stakk búin að taka á sig fleiri verkefni. Það fer þó alveg eftir viðhorfi 

manna hvernig litið er á þennan hátt. Þeir sem styðja sameiningar segja að það 

gefi ákvarðanatöku í sveitarstjórn meira vægi og að þýðingarmeiri ákvarðanir 

séu teknar. Þeir sem tala á móti sameiningum benda á að fækkun fulltrúa sé 

slæm fyrir lýðræðið, aukin fjarlægð milli fólksins og fulltrúa þeirra bitni á 

lýðræðinu og fólk hafi ekki sömu áhrif á umhverfi sitt og áður (Grétar Þór 

Eyþórsson og Hjalti Jóhannesson,  2002, bls 21-22). 

Það liggja tækifæri fyrir sveitarfélög að hagræða í rekstri og bæta þjónustu með 

því að nýta sér upplýsingatækni. Sveitarfélög á Íslandi hafa þó ekki verið öflug 

í að nýta sér þessa tækni og lítil framþróun hefur átt sér stað. Með hagnýtingu á 

upplýsingatækni má stuðla að auknu lýðræðislegu samráði við íbúa og til að 

íbúar geti afgreitt sig sjálfir rafrænt. Ísland stendur öðrum löndum framar hvað 

varðar aðgengi og notkun almennings á upplýsingatækni en þörf er á átaki til 

að lyfta stjórnsýslu og þjónustu ríkis og sveitarfélaga upp á rafrænt 

sjálfsafgreiðslustig svo að ávinningur skili sér („Stefnumótun og samstarf 

sveitarfélaga í upplýsingatæknimálum“, e.d.) 



Sameining sveitarfélaga á Snæfellsnesi  LOK 2106 

16 
 

3.2.4 Fjárhagsstaða sveitarfélaga 

Fjárhagsstaða sveitarfélaga virðist hafa mikil áhrif á skoðanir fólks um 

sameiningu. Íbúar sem búa í sveitarfélögum sem eru illa stödd fjárhagslega eru 

mun hlynntari sameiningum en þeir sem búa í vel stæðum sveitarfélögum.  

Þáttur sveitarstjórnamanna er því mikilvægur í upplýsingagjöf um 

fjárhagsstöðu sveitarfélagsins í aðdraganda sameiningarkosninga eða viðræðna. 

Oft er skuldastaðan látin segja söguna en hún sýnir eingöngu hluta af 

heildarmyndinni og er því ljóst að þessi áhrifavaldur um afstöðu á sameiningu 

hvílir á upplýsingum sem ekki er augljóst hvernig skal túlka (Grétar Þór 

Eyþórsson, 2005, bls. 568-570). 

3.3 Áhrif sameininga – sjónarmið íbúa og kjörinna 

fulltrúa 

Frá haustinu árið 2000 og fram í ársbyrjun 2002 unnu Grétar Þór Eyþórsson og 

Hjalti Jóhannesson rannsókn á kenningum um viðhorf til sameiningar 

sveitarfélaga. Rannsóknin náði til 7 sveitarfélaga og þar á meðal Snæfellsbæjar 

sem er eitt af sveitarfélögunum sem til umræðu eru í þessari rannsókn. Grétar 

Þór og Hjalti unnu rannsóknina með því að spyrja íbúa um viðhorf þess 

gagnvart sameiningum, nokkrum árum eftir sameiningu, þegar viðhorf þeirra 

eru byggð á reynslu frekar en óvissu sem einkenndist fyrir sameiningu. 

Rannsóknin náði til athugunar út frá fimm meginþáttum sem telja má að skipti 

miklu máli, þó mismiklu þegar sameiningar og afleiðingar þeirra eru annars 

vegar. Allar heimildir í þessum kafla koma úr bók þeirra Grétars og Hjalta 

(Grétar Þór Eyþórsson og Hjalti Jóhannesson, 2002, bls. 184-263) nema annað 

sé tekið fram. 

Þessir fimm þættir eru: 

 Lýðræðið, bæði út frá sjónarhóli íbúa og sveitarstjórnarmanna 

 Rekstur og fjármál 

 Þjónusta sveitarfélagsins 

 Stjórnsýsla 

 Búsetu- og byggðaþróun 

Í könnuninni eru sveitarfélög flokkuð niður eftir gerðum sveitarfélaganna. Þá 

er átt við stöðu og hlutverk gömlu sveitarfélaganna í því nýja. Því var verið að 

greina viðhorfin til sameiningar út frá þeim forsendum sem ríktu fyrir 

sameiningu. Sveitarfélögin voru flokkuð í þrennt: þau sveitarfélög sem eru 

kjarni þjónustu og stjórnsýslu og eru þau venjulega þau stærstu, Jaðarbyggðir I 

sem eru þau sveitarfélög sem eru hlutfallslega stór innan hins nýja sveitarfélags 

en eru ekki í kjarnahlutverkum og svo Jaðarbyggðir II sem eru litlu 

landbúnaðarhrepparnir sem eru hlutfallslega litlir í hinu nýja sveitarfélagi og 

eru sveitarfélög sem höfðu ekki byggt upp neina stjórnsýslu eða þjónustu að 

ráði  

Helstu niðurstöður þessarar rannsóknar voru: 

Stjórnsýsla: 

Stjórnsýsla verður skilvirkari og faglegri, sérstaklega í fámennari 

dreifbýlishreppum þar sem eiginleg stjórnsýsla var ekki til áður.  Íbúar 

jaðarsvæða upplifa yfirleitt lýðræðislega stöðu sína veikari en áður gagnvart 

sambandi sínu við fulltrúa sína og jafnframt möguleikum á að hafa áhrif á gang 

mála. Kjörnir fulltrúar telja þetta einnig vera svo. Þó íbúar fyrrum minnstu 

dreifbýlissveitarfélaganna tapi flestum kjörnum fulltrúum miðað við íbúa eru 

þeir þó ekki neikvæðari gagnvart lýðræðisþróun en stærri jaðarsveitarfélög. 

Stjórnsýslu- og þjónustukjarnarnir tapa minnstu við sameiningu en 

jaðarbyggðir tapa meiru sérstaklega þær sem höfðu áður í nokkrum mæli haft 

þjónustu og stjórnsýslu en urðu ekki kjarni hins nýja sveitarfélags. Íbúar 

þessara byggða voru því neikvæðari í garð sameiningarinnar. 

Það kom í ljós að staðsetning bæjarstjóra og skrifstofu hefur táknrænt gildi  

fyrir fólk. Það hefur áhrif á mat fólks hvar völdin liggja, án tillits til búsetu 

kjörins fulltrúa.  

Lýðræðið:  

Í rannsókn Grétars og Hjalta kom fram að íbúar teldu sig hafa minni áhrif á 

málefni sveitarfélagsins eftir sameiningu. Helmingur íbúa kjarnanna taldi 

ástandið jafngott en fólk í jöðrunum taldi að möguleikar sínir til að hafa áhrif 

hefðu versnað. Í rannsókn Grétars og Eyþórs um áhrif sameiningar í 

Snæfellsbæ þá telur meirihluti íbúa að það sé erfiðara að hafa áhrif á gang 

mála. Þar er það einnig þannig að meirihluti dreifbýlis sem telur svo vera en 

hlutfallið í þéttbýlinu er lægra. Niðurstaðan er sú að íbúar þeirra hverfa sem eru 

þjónustu- og stjórnsýslukjarnar telja sig mun síður hafa verri aðstöðu en áður. 

Þegar skoðað var hvernig íbúum fyndist aðgengi sitt að fulltrúum vera þá kom 

svipað í ljós. Íbúum í jaðarbyggðum fannst aðgengi sitt hafa versnað. Í 

Snæfellsbæ taldi meirihluti íbúa á þéttbýlisstöðum enga breytingu hafa orðið en 

dreifbýlingar töldu aðgengi sitt að fulltrúum hafa versnað. Það má skýra með 

því að þeir hafi orðið fyrir hlutfallslegri mestri skerðingu á kjörnum fulltrúum 

miðað við íbúafjölda. 

Þegar spurt er um skoðun á því hvar valdið hefur þjappast saman þá skiptast 

íbúar kjarnanna í tvö horn í afstöðu sinni, eru bæði sammála og ósammála. 

Meirihluti íbúa jaðarbyggða telja að valdið hafi safnast saman í þjónustu- og 

stjórnsýslukjarnanum.  Í Snæfellsbæ fannst íbúum stærsta þéttbýlisstaðarins, 

Ólafsvík, valdið hafa þjappast of mikið saman á Hellissand en þar er 

stjórnsýslan staðsett. Heimamenn eru ekki á þeirri skoðun en á öðrum stöðum 

skiptist viðhorfið. Íbúar í Breiðavíkurhreppi upplifa þetta frekar heldur en íbúar 

í Staðarsveit. Niðurstaðan er sú að jaðarsvæði upplifa það að valdið þjappist of 

mikið á sama stað og að kjarnarnir tapa minnstu við sameiningu frá 

lýðræðislegu sjónarmiði en þeir sem tapa eru íbúar sem ekki eru í kjarna- eða 

miðstöðvarhlutverkinu.  

Þegar sveitarstjórnarmenn voru spurðir um möguleika á aðgengi kom  ljós að 

þeir eru meðvitaðir um að fólk þurfi að hafa meira fyrir því að ná til þeirra en 

áður. Niðurstaðan var þó á skjön við það sem íbúar upplifðu því 

sveitarstjórnarmenn í fyrrum litlu dreifbýlissveitarfélögunum töldu aðgengi 

fólks að sér hafa batnað. Stærsti hluti þeirra taldi þó enga breytingu hafa átt sér 

stað eða að sveitarstjórnarmenn í fámenna dreifbýlinu sem svöruðu voru of fáir 

til að hægt hafi verið að draga ályktanir. 

Þjónusta: 

Sameining hafði mest áhrif á félagsþjónustu í litlum dreifbýlum 

sveitarfélögum, en hún var lítið til staðar þar áður. Íbúar í stærri jaðarbyggðum 

upplifðu neikvæða þróun en litlu munaði í hinum hópunum. Íbúar virtust ekki 

upplifa sterkt þá eflingu félagsþjónustu sem í mörgum tilfellum varð við 

sameiningu. Í Snæfellsbæ var það liðlega helmingur sem taldi þjónustu vera 

svipaða og áður en Neshreppur skar sig úr þar sem íbúar þar voru mjög 

ánægðir.  

3.3.1 Ávinningur sameiningar 

Rannsókn Grétars og Hjalta sýnir fram á að stjórnsýsla hinna nýju sveitarfélaga 

virðist almennt vera skilvirkari og faglegri. Ekki síst í hinum fámennari 

dreifbýlishreppum þar sem stjórnsýsla verður til í fyrsta sinn.  

Í flestum málaflokkum varð útgjaldaaukning og sú hagræðing sem átti sér stað 

í málaflokkum sameinaðs sveitarfélags fór undantekningarlaust í að auka og 

jafna þjónustustigið á svæðinu. 

Rekstrarhagræðing var greinileg og hefur hún jafnframt skapað betri og 

skilvirkari uppbyggingu í þágu atvinnulífs og í búsetuskilyrðum.  Staðsetning 

bæjarskrifstofu og bæjarstjóra hefur mjög táknrænt gildi í augum íbúa og hefur 

það áhrif á mat á því hvar völdin liggja, án tillits til búsetu kjörinna fulltrúa.  

Þjónustustig félagsþjónustu breyttist til batnaðar, sérstaklega fyrir 

dreifbýlissamfélögin sem sameinuðust þeim stærri. Jafnframt óx 

rekstrarkostnaður málaflokksins. 

Rekstrarkostnaður fræðslumála óx einnig en það má gera ráð fyrir því að hann 

sé vegna yfirfærslu grunnskólanna til sveitarfélaganna árið 1996. 

Stækkun sveitarfélaga til langs tíma litið er til framfara þó ávinningur sé ekki 

endilega til lægri rekstrarkostnaðar. Þjónusta verður betri og markvissari fyrir 

íbúa og hún virðist hafa hvetjandi áhrif á atvinnulíf og búsetuskilyrði. Í sumum 

tilfellum var það grundvöllur framkvæmda í sveitarfélögum að fara í 

sameiningu þeirra fyrst. 

Markmið sveitarfélaganna virðast ekki hafa verið, í flestum tilfellum, að 

hagnast á sameiningu en gjarnan var litið til reglna Jöfnunarsjóðs sveitarfélaga 

og áhrifa þeirra í því sambandi.  

Í skýrslu Grétars Þórs og Hjalta frá árinu 2001 sem fjallar um áhrif sameiningar 

sveitarfélaga á atvinnu- og íbúaþróun var rætt við Ólaf Rögnvaldsson 

bæjarfulltrúa  og Kristin Jónasson bæjarstjóra í Snæfellsbæ og þeir beðnir að 

meta áhrif sameiningu sveitarfélaganna sem varð að Snæfellsbæ. Ólafur taldi 

áhrif á svæðið í heild ekki hafa verið mikil en aðallega varð stjórnsýslan 

sterkari og fjárhagsleg hagræðing náðst þar. Kristinn taldi að eftir að hinn 

gamli rígur sem var á milli svæðanna fór að hverfa smám saman þá fóru  

bæjarbúar að líta á sveitarfélagið sem eitt og samstarf fór að aukast. 

Heimamenn telja að með minnkandi togstreitu eftir sameiningu þá hafi náðst 

betri skilyrði fyrir atvinnulíf á svæðinu því það virki betur sem eitt vinnusvæði 

eftir sameiningu (Grétar Þór Eyþórsson og Hjalti Jóhannesson, 2001, bls. 15). 

4 Gögn og aðferð 

Markmið rannsóknarinnar er að skoða hvort hagkvæmt sé að sameina öll 

sveitarfélögin á Snæfellsnesi. Þá er sérstaklega litið til yfirstjórnar, þjónustu og 

sameiginlegs kostnaðar. Rannsóknin í skýrslunni var gerð til að svara 

rannsóknarspurningunni: 

Hver gætu orðið rekstrarleg áhrif af sameiningu sveitarfélaganna Eyja- og 

Miklaholtshrepps, Grundarfjarðarbæjar Helgafellssveitar, Snæfellsbæjar og 

Stykkishólmsbæjar?  

Undirspurningar eru:  

Hvaða áhrif gæti sameining  haft á sameiginlegan kostnað og yfirstjórn? 

Hvaða áhrif gæti sameining  haft  á þjónustu gagnvart íbúum, samband íbúa 

og  sveitarfélagsins og mun sameining minnka líkur á að íbúar geti haft áhrif á 

ákvörðunartöku fulltrúa sinna í bæjarstjórn? 

Reynt verður að svara þessum spurningum með því skoða rannsóknir sem 

gerðar hafa verið á sameiningum sveitarfélaga og hvernig þær breytingar hafa 

haft áhrif á yfirstjórn og stjórnsýslu. Rekstur sveitarfélaganna er skoðaður, 

þjónusta sem veitt er og helstu fjárhagsupplýsingar.  

Í rannsókninni er stuðst við eigindlegar rannsóknaraðferðir (e. qualitative 

research) og megindlegar rannsóknaraðferðir (e. quantitative research). 

Helstu gögn sem notuð eru við rannsóknirnar eru fjárhagsupplýsingar úr Árbók 

sveitarfélaga 2013 þar sem ársreikningar ársins 2012 eru birtir. Bækur og 

skýrslur um stjórnsýslu á Íslandi voru skoðar, nokkuð af efni var sótt á 

veraldarvefinn, t.d. lög og reglugerðir, skýrslur og fleira. Fyrirspurnum var 

beint til bæjarstjóra, oddvita og bæjarritara sveitarfélaganna bæði munnlega og 

í tölvupóstsamskiptum.  

Helstu atriði sem rannsökuð voru í þessu verkefni eru stjórnsýsla, yfirstjórn, 

rekstur, þjónusta og lýðræði. 

Til að skoða og meta áhrif sameiningar á stjórnsýslu var stjórnsýsla 

sveitarfélaganna fimm skoðuð og hvaða þjónusta er aðgengileg fyrir íbúa þeirra 

í dag. Rannsóknir, sem gerðar hafa verið á fyrri sameiningum, voru skoðaðar í 

þeim tilgangi að sjá hvernig til tókst og draga ályktanir út frá þeirri reynslu.  

Helstu fjárhagsupplýsingar sveitarfélaganna voru skoðaðar til að leggja mat á 

hugsanleg rekstrarleg áhrif. Hagræðingarmöguleikar voru skoðaðir og hver 

hugsanlegur sparnaður gæti hlotist af þeim. 

Opinber þjónusta, það er að segja, bæjarskrifstofa eða ráðhús voru skoðuð og 

hvaða þjónusta er veitt þar og metið hvernig það kæmi út í sameinuðu 

sveitarfélagi að vera eingöngu með eitt ráðhús og þá hvort möguleikar séu á að 

þjónusta skerðist. 

Til að meta hugsanlegar lýðræðislegar afleiðingar sameiningar sveitarfélaganna 

var horft til fjölda fulltrúa í sveitarstjórn, hvernig aðgengi íbúa að 

sveitarstjórnarmönnum er í dag og þá hvernig það gæti orðið við sameiningu. 

Möguleikar íbúa til að hafa áhrif á málefni sveitarfélagsins eru skoðaðir ásamt 

því hvort fjarlægð milli íbúa og fulltrúa þeirra verði meiri. 

5 Snæfellsnes 

Í þessum kafla verður fjallað um sveitarfélögin fimm á Snæfellsnesi. Í fyrstu 

almennt um Snæfellsnesið en síðan um hvert sveitarfélag fyrir sig og því lýst í 

stuttu máli. 

Snæfellsnes er langt og mjótt nes sem  liggur á milli Faxaflóa og Breiðarfjarðar 

og afmarkast af Hítará í suðri og Gljúfurá á Skógarströnd í austri. Eftir nesinu 

liggur hinn hái Snæfellsnesfjallgarður og yst á honum er Snæfellsjökull sem er 

gömul eldkeila og telst vera helsta tákn Vesturlands. Á sunnanverðu nesinu er 

ströndin víðast láglend, sendin og vogskorin en við enda Snæfellsness frá 

Búðum og austur fyrir Hellissand er ströndin sæbrött. Á norðanverðu nesinu 

eru nokkrir stuttir firðir með undirlendi við botn þeirra en annars eru víða há 

fjöll sem ná niður að sjó.  Snæfellsnes er orðið einn af vinsælustu 

áfangastöðum landsins bæði fyrir innlenda ferðamenn sem erlenda. Margir 

sögustaðir eru á nesinu og er Eyrbyggjusaga talin eitt af öndvegisritum 

íslenskra fornsagna. Þar segir frá sögu landnáms og búsetu á Snæfellsnesi og er 

elsta heimild um landnám á Íslandi. Gömlu kaupstaðirnir eiga sér merka sögu 

frá ýmsum tímum enda er auðlegð sjávar hvati mikilla viðskipta við 

Snæfellsnes um aldir. Frá því að byggð fór að myndast á Snæfellsnesi þá hafa 

búskapur og útgerð verið aðalatvinnugreinar á svæðinu. Í dag er sjósókn og 

fiskvinnsla aðal atvinnugreinin á Snæfellsnesi. Lífríki sjávar er fjölbreytt á 

svæðinu og gjöful fiskimið eru við strendur Snæfellsness. („Snæfellsnes-nesið 

milli flóa og fjarðar“, 2013, bls. 94-95). 

 

 

Mynd 2: Sveitarfélög á Snæfellsnesi (Velferðarráðuneytið). 

5.1 Grundarfjörður 

Grundarfjarðarbær stendur í samnefndum firði 

við miðbik norðurstrandar Snæfellsnes. Vestan 

megin við sveitarfélagið er Snæfellsbær en 

austan megin eru Helgafellssveit og 

Stykkishólmsbær.  Sveitarfélagið er 149 km² að 

stærð. Staðurinn skartar miklum og tignarlegum 

fjöllum en tákn Grundarfjarðar er fjallið Kirkjufell („Grundarfjörður - bær í 

faðmi fjalla“, 2013, bls. 104 og „Landshagir“, 2012, bls. 29). 

Grundarfjörður var vaxandi verslunarstaður á 15. öld og árið 1786 var 

Grundarfjörður löggiltur sem einn af sex fyrstu kaupstöðum landsins. Í 

framhaldinu var hann einnig gerður að höfuðstað Vesturamtsins og átti að vera 

miðpunktur amtsins í verslun og þjónustu („Grundarfjörður“, e.d.) 

Þéttbýlismyndun byrjaði að einhverju ráði í kringum 1940 og fjöldi íbúa óx 

jafnt og þétt fram á síðasta áratug. Árið 2006 voru íbúar orðnir 975 en síðan þá 

hefur íbúum farið fækkandi. Í enda árs 2013 voru íbúar 905 talsins 

(„Grundarfjarðarbær“, e.d. og„Mannfjöldi“, e.d.). 

 

 

 

 

Mynd 3: Íbúaþróun í Grundarfjarðarbæ („Mannfjöldi“, e.d.) 

Sjávarútvegur hefur alltaf verið megin atvinnugreinin í bæjarfélaginu en 

landbúnaður er stundaður að einhverju leyti í dreifbýlinu. Ferðaþjónusta hefur 

aukist til muna með aukningu ferðamanna til landsins. Skipaumferð hefur 

aukist mikið í Grundarfjarðarhöfn á síðastliðnum árum vegna  kjöraðstæðna 

við höfnina og hefur m.a. koma skemmtiferðaskipa aukist á síðustu árum 

(„Saga hafnarinnar“, e.d.). 

Stjórnkerfi Grundarfjarðarbæjar er tvískipt, annars vegar er pólitíska kerfið, 

kjörnir bæjarfulltrúar sem skipa bæjarstjórn og nefndir sem bæjarstjórn skipar. 

Hins vegar er embættismannakerfið en innan þess eru ráðnir stjórnendur 

bæjarfélagsins með bæjarstjóra sem yfirmann. Formaður bæjarstjórnar er æðsti 

yfirmaður pólitíska kerfisins. Í bæjarstjórn eru 7 kjörnir fulltrúar en þrír í 

bæjarráði („Bæjarstjórn“, e.d.). 

Á bæjarskrifstofu Grundarfjarðarbæjar starfa 7 manns en stöðugildi sem falla 

undir sameiginlegan kostnað eru 4,25. ( Björn Steinar Pálmason, munnleg 

heimild, 10. mars 2014). 

Sveitarfélagið rekur grunnskóla, leikskóla og tónlistarskóla („Skólar og 

menntun“, e.d.). 

5.2 Helgafellssveit 
Helgafellssveit liggur við Breiðafjörð, 

Hraunsfjörður er vestasti fjörðurinn í 

hreppnum en Álftafjörður sá austasti að

frátöldu því svæði sem tilheyrir 

Stykkishólmi. Aðliggjandi sveitarfélög 

eru Grundarfjarðarbær í vestri,

Stykkishólmsbær í norðri, Dalabyggð í 

austri og Snæfellsbær og Eyja- og Miklaholtshreppur í suðri. Stærð 

sveitarfélagsins er 149 km².. Eyrbyggju-saga gerist í Helgafellssveit og í 

tengslum við hana og fyrstu skrif um fornleifar hafa verið gerðar margar 

fornleifarannsóknir á svæðinu.  Náttúrufegurð og saga dregur að sér innlenda 

sem erlenda ferðamenn sem vilja fræðast um sögu svæðisins (Helgafellssveit, 

2013, bls. 2 og „Landshagir“, 2012, bls. 29). 

Þann 1. desember 2012 voru í  Helgafellssveit 36 íbúðarhús á 24 jörðum og 24 

frístundahús á sjö jörðum. Sveitarfélagið er frekar landmikið en fámennt. Helstu 

atvinnugreinar eru landbúnaður, iðngreinar og þjónustugreinar. Þjónustugreinar 

sækja í sig veðrið á kostnað landbúnaðar en vegna smæðar sveitarfélagsins þá 

hafa engin atvinnu- eða þjónustusvæði byggst upp innan þess og aðrir sækja því 

vinnu til næstu þéttbýlisstaða á Snæfellsnesi. Í aðalskipulagi Helgafellssveitar 

er ekki gert ráð fyrir að atvinna og þjónusta byggist upp á afmörkuðum svæðum 



Sameining sveitarfélaga á Snæfellsnesi  LOK 2106 

26 
 

en þess í stað mörkuð stefna um smáatvinnurekstur sem gæti þróast á einstökum 

bújörðum. (Helgafellssveit, 2013, bls. 2-53). 

Íbúafjöldi í sveitarfélaginu hefur haldist nokkuð stöðugur, sveiflast um nokkra 

einstaklinga á ári. Nokkur fækkun varð árið 2005 en þá fóru íbúar niður í 47. 

Þann 1. des. 2013 voru íbúar 58 talsins og var sveitarfélagið þá það fjórða 

fámennasta á landinu („Mannfjöldi“, e.d.). 

 

 

 
Mynd 4: Íbúaþróun í Helgafellssveit („Mannfjöldi“, e.d.). 

Samkvæmt samningi þá reka Helgafellssveit og Stykkishólmsbær saman 

grunnskóla, skóladagsvist, tónlistarskóla, íþróttahúss og sundlaugar. Einnig 

hefur Helgafellssveit aðgang að leikskóla í Stykkishólmi (Helgafellssveit, 

2013. bls. 47). 

Hreppsnefnd er skipuð 5 hreppsnefndarmönnum kjörnum samkvæmt lögum 

um kosningar til sveitarstjórnar. Hreppsnefnd fer með stjórn Helgafellssveitar 

samkvæmt ákvæðum sveitarstjórnarlaga og fer jafnframt með yfirstjórn 

stofnana og fyrirtækja á vegum hreppsins ef hreppsnefnd hefur ekki falið 

öðrum slíka yfirstjórn. Hreppsnefnd kýs oddvita og varaoddvita hreppsnefndar. 

Oddviti situr í þeim nefndum sem þarf að sitja í og er starf hans í þeim innifalið 

í launum (Sveitarstjórnarlög, nr. 138/2011 og Egill V. Benediktsson, munnleg 

heimild 30. apríl 2014). 

5.3 Stykkishólmur 
Stykkishólmur er yst á Þórsnesi og norðan 

við Nessvog á Snæfellsnesi og tilheyrði 

fyrrum Helgafellssveit. Stykkishólmur er  

minnsta sveitarfélagið á Snæfellsnesi en 

það er einungis 11 km² að stærð. Þéttbýlið 

breyttist úr bæ í kaupstað árið 1987. 

Bærinn hefur verið miðstöð verslunar og 

þjónustu fyrir Breiðafjörð og nærliggjandi 

svæði og eru elstu heimildir um verslun í 

Stykkishólmi frá árinu 1597.        

Staðurinn hefur þótt liggja mjög vel fyrir sem verslunarmiðstöð fyrir allt 

Snæfellsnesið („Landshagir“, 2012, bls. 29 og„Stykkishólmur“, e.d.-a). 

Stykkishólmsbær er vinsæll áfangastaður innlendra sem erlendra ferðamanna 

og vegur það þungt hve mikill metnaður er hjá bæjarbúum að varðveita 

umhverfi sitt og sögu svo komandi kynslóðir fái notið þeirra. Miðbærinn 

skartar mörgum fallegum gömlum húsum og leggja íbúar metnað í að halda 

þessum gersemum vel við („Bærinn og sagan“, e.d.). 

Íbúar Stykkishólmsbæjar voru 1.112 þann 1.des. 2013 og hefur þeim fækkað 

þó nokkuð frá því sem var.  Þeim fækkaði frá árinu 2000  til 2013 úr 1.217 í 

1.112 eða um 9%. Má það að hluta til rekja til hruns á stofni hörpudisks en 

hann var mikið veiddur þar vegna nálægðar við öflug mið  

(„Mannfjöldi“, e.d.; Ólafur Sveinsson, Vífill Karlsson, Anna Steinsen, Einar Þ. 

Eyjólfsson, 2012). 

 

Mynd 5: Íbúaþróun í Stykkishólmi („Mannfjöldi“, e.d.) 

Aðalatvinnugreinar í Stykkishólmi eru hefðbundinn sjávarútvegur, þjónusta, 

iðnaður og verslun. Ferðaþjónusta er einnig vaxandi atvinnugrein og er 

Stykkishólmur vinsæll ferðamannastaður. Gott hafnarsvæði er við höfnina og 

þar er einnig ferjubryggja fyrir Breiðarfjarðarferjuna Baldur sem siglir á milli 

Stykkishólms og Brjánslækjar með viðkomu í Flatey („Aðalskipulag 

Stykkishólms 2002-2022“, e.d.). 

Stykkishólmsbær rekur einn leikskóla, einn grunnskóla og tónlistarskóla. 

(„Þjónusta“, e.d.). 

Stjórnkerfi Stykkishólmsbæjar er tvískipt, annars vegar er pólitíska kerfið, 

kjörnir bæjarfulltrúar sem skipa bæjarstjórn og nefndir sem bæjarstjórn skipar. 

Hins vegar er embættismannakerfið en innan þess eru ráðnir stjórnendur 

bæjarfélagsins með bæjarstjóra sem yfirmann. Formaður bæjarstjórnar er æðsti 

yfirmaður pólitíska kerfisins. Bæjarstjórn er skipuð sjö kjörnum fulltrúum en 

bæjarráð þremur („Samþykktir og reglugerðir“, e.d.) 

Á bæjarskrifstofu Stykkishólmsbæjar eru 5,5 stöðugildi sem tilheyra 

sameiginlegum kostnaði (Þór Örn Jónsson, munnleg heimild 28. apríl 2014). 

 

5.4 Eyja- og Miklaholtshreppur 
Eyja- og Miklaholtshreppur er sunnan megin 

í Snæfellsnesfjallgarðinum og markar upphaf 

Snæfellsness en hreppurinn nær frá 

Haffjarðará og rétt inn fyrir Vegamót. 

Helgafellssveit og Dalabyggð liggja að 

sveitarfélaginu í norðri, Snæfellsbær í vestri 

og Borgarbyggð að austanverðu. 

Eyja- og Miklaholtshreppur varð til við sameiningu Eyjahrepps og 

Miklaholtshrepps árið 1994 og er nú stærð sveitarfélagsins 384km² og er því 

stærsta sveitarfélagið á Snæfellsnesi.  Byggðin er í mynni dalanna undir 

fjöllunum á flatlendinu og nær niður að sjó. Það eru 52 jarðir í Eyja- og 

Miklaholtshreppi og var föst búseta á 31 þeirra 1. des. 2008 og þar af var 

hefðbundinn landbúnaður á 24 þeirra. Jafnframt voru 23 frístundahús á 12 

jörðum þann 1. des. 2008 (Eyja- og Miklaholtshreppur, 2011, bls. 2 og 36 og 

„Landshagir“, 2012, bls. 29). 

Á svæðinu eru miklar náttúruperlur eins og t.d. Rauðamelsölkelda, Gerðuberg 

og hinar frægu Löngufjörur sem eru ein vinsælasta reiðleið landsins. Einnig eru 

margar fallegar og skemmtilegar gönguleiðir á svæðinu. Einnig eru á svæðinu 

tvær af fallegustu veiðiám landsins, Straumfjarðará og Haffjarðará.  

Helsta atvinna í hreppnum er landbúnaður en einnig er mikil þjónusta við 

ferðamenn og þá sérstaklega við hestamenn en í hreppnum eru tvær 

hestamiðsvöðvar, önnur í Söðulsholti og hin í Hrísdal („Falleg sveit með 

löngum fjörum og ljósum fjöllum“, 2008, bls. 20). 

Íbúum hefur heldur farið fjölgandi en frá árinu 1998 fór íbúafjöldinn úr 122 í 

158 árið 2013 eða fjölgun um 29,5% („Mannfjöldi“, e.d.). 

Hreppsnefnd er skipuð 5 hreppsnefndarmönnum kjörnum samkvæmt lögum 

um kosningar til sveitarstjórnar. Hreppsnefnd fer með stjórn Eyja- og 

Miklaholtshrepps samkvæmt ákvæðum sveitarstjórnarlaga og fer jafnframt 

með yfirstjórn stofnana og fyrirtækja á vegum hreppsins ef hreppsnefnd hefur 

ekki falið öðrum slíka yfirstjórn. Hreppsnefnd kýs oddvita og varaoddvita 

hreppsnefndar, nefndir, ráð og stjórnir (Sveitarstjórnarlög, nr. 138/2011, og 

„Sveitastjórn“, e.d.). 

 

Mynd 6: Íbúaþróun í  Eyja- og Miklaholtshreppi („Mannfjöldi“, e.d.). 

Sveitarfélagið rekur einn grunnskóla, Laugargerðisskóla, og þar er einnig 

leikskóladeild sem rekin er sameiginlega með Borgarbyggð. Ekki er rekin 

eiginleg bæjarskrifstofa en íbúar sækja til oddvita með sín mál.Samningur er á 

milli Eyja- og Miklaholtshrepps og Félags og skólaþjónustu Snæfellinga um 

félagsleg málefni (Eyja- og Miklaholtshreppur, 2011, bls. 43-45 og Guðbjartur 

Gunnarsson, munnleg heimild 30. apríl 2014). 

5.5 Snæfellsbær 
Snæfellsbær er á utanverðu og sunnanverðu 

Snæfellsnesi og eru bæjarmörkin  

annarsvegar í Staðarsveit, rétt vestan við 

Vegamót og hins vegar að norðan í 

Búlandshöfða. Snæfellsjökull er nokkurs 

konar miðja bæjarfélagsins og sést víða að. 

Svæðið er með stórkostlegri náttúru og frá 

Dagverðará í suðri og til og með Gufuskálum er Þjóðgarðurinn Snæfellsjökull 

en hann var formlega vígður árið 2001. Mikið er um fornminjar og er því sagan 

við hvert fótmál („Þar sem jökulinn ber við loft“, e.d.) 

Sveitarfélagið er 680 km² að stærð en flestir búa á þéttbýlisstöðum á 

norðanverðu nesinu, Ólafsvík, Rifi og Hellissandi. Byggð í sveitum er bæði 

sunnan og norðan fjalls. Sjávarútvegur er aðalatvinnugrein Snæfellsbæjar og 

eru þrjár hafnir í sveitarfélaginu. Stærsti fiskmarkaður landsins er staðsettur í 

Snæfellsbæ ásamt rótgrónum útgerðar- og fiskvinnslufyrirtækjum. Eins og í 

hinum sveitarfélögunum er ferðaþjónusta vaxandi atvinnugrein („Landshagir “, 

2012, bls. 29 og „Um Snæfellsbæ“, e.d.). 

Árið 1994 sameinuðust Ólafsvík, Neshreppur utan Ennis (Hellissandur og Rif), 

Breiðavíkurhreppur (Arnarstapi og Hellnar) og Staðarsveit í eitt sveitarfélag, 

Snæfellsbæ, og varð þá stærst sveitarfélaganna á Snæfellsnesi bæði að 

flatarmáli (682 km²) og hvað varðar íbúafjölda. Tveir sjávarútvegsstaðir, þar af 

annar kaupstaður, sameinuðust tveimur litlum landbúnaðarsveitarfélögum. 

Snæfellsbær er eina sveitarfélagið á landinu sem varð til beinlínis vegna 

atkvæðagreiðslna um sameiningu í nóvember 1993. (Grétar Þór Eyþórsson og 

Hjalti Jóhannesson, 2002, bls. 184 og „Landshagir“, 2012, bls. 29). 

Íbúar Snæfellsbæjar voru 1. des. 2013 1722 talsins en frá árinu 1998 hefur 

þeim fækkað um 21 eða 1,2% („Mannfjöldi“, e.d.). 

Mynd 7: Íbúaþróun í Snæfellsbær („Mannfjöldi“, e.d.).  

Snæfellsbær rekur tvo leikskóla, einn grunnskóla og einn tónlistarskóla. 

Lýsuhólsskóli sem staðsettur er í Staðarsveit er deild innan Grunnskóla 

Snæfellsbæjar („Skólar“, e.d.). 

Stjórnkerfi Snæfellsbæjar er tvískipt, annars vegar er pólitíska kerfið, kjörnir 

bæjarfulltrúar sem skipa bæjarstjórn og nefndir sem bæjarstjórn skipar. Hins 

vegar er embættismannakerfið en innan þess eru ráðnir stjórnendur 

bæjarfélagsins með bæjarstjóra sem yfirmann. Formaður bæjarstjórnar er æðsti 

yfirmaður pólitíska kerfisins. Bæjarstjórn er skipuð sjö kjörnum fulltrúum en 

bæjarráð þremur („Ráð, nefndir og stjórnir“, e.d.). 

Það eru 8 starfsmenn á bæjarskrifstofu Snæfellsbæjar og þar af eru 4,9 

stöðugildi vegna sameiginlegs kostnaðar (Kristinn Jónasson, munnleg heimild 

22. apríl 2014) 

6 Samvinna sveitarfélaganna 

Ljóst er að fámenn sveitarfélög hafa ekki bolmagn til að standa undir 

verkefnum og þjónustu sem þau þurfa að inna af hendi samkvæmt lögum og í 

þeim tilfellum hafa þau tekið upp samstarf við nágrannasveitarfélög. Minni 

sveitarfélögin geta ekki ráðið til sín starfsfólk til að sinna verkefnum og því er 

þörf á samvinnu við önnur sveitarfélög ef ekki er sameinað. Samvinna 

sveitarfélaga mun ætíð vera mikilvæg en þróunin má þó ekki verða þannig að 

þau leysi meginþorra verkefna sinna í samvinnu við önnur sveitarfélög því það 

veikir vægi hinnar lýðræðislega kjörnu sveitarstjórn („Hver er reynslan af 

sameiningarátökum?“, e.d.). 

Sveitarfélögin á Snæfellsnesi hafa haft þó nokkuð samstarf sem tekist hefur 

vel. 

Sveitarstjórnir Snæfellsbæjar, Eyrarsveitar, Helgafellssveitar og 

Stykkishólmsbæjar stofnuðu Byggðasamlag um rekstur félags – og 

skólaþjónustu í sveitarfélögunum með vísan til VII kafla sveitarstjórnarlaga nr. 

45/1988. Tilgangur þess er að sinna þeim verkefnum sem þeim er skylt í 

sveitarfélögunum samkvæmt lögum. Öllum sameiginlegum kostnaði er jafnað 

niður á sveitarfélögin í réttu hlutfalli við íbúatölu þeirra eins og hún var 1. 

desember næstliðið ár. Kostnaður vegna einstakra úrræða greiðist af 

viðkomandi sveitarfélagi í samráði við framkvæmdastjóra þess sveitarfélags. 

Sveitarfélögin bera einfalda ábyrgð á fjárskuldbindingum þess gagnvart 

kröfuhöfum og skiptist ábyrgðin innbyrðis í hlutfalli við íbúafjölda hvers 

sveitarfélags („Samþykktir fyrir Byggðasamlaga um rekstur Félags- og 

skólaþjónustu Snæfellinga“, e.d.) 

Árið 2003 undirritaði menntamálaráðherra og fulltrúar sveitarfélaganna á 

norðanverðu Snæfellsnesi samstarfssamning um húsnæði nýs framhaldsskóla, 

Fjölbrautaskóla Snæfellinga, og tók hann til starfa haustið 2004. Skólinn er 

staðsettur í Grundarfirði og er ætlaður nemendum á Snæfellsnesi sem hingað til 

höfðu þurft að flytja að heiman til að komast í framhaldsskóla. Stofnað var 

einkahlutafélag, Jeratún ehf.,  um byggingu og rekstur húsnæðisins og bera 

sveitarfélögin ábyrgð á skuldbindingum þess.  

Eyja- og Miklaholtshreppur er þó ekki með í þessu samtarfi vegna nálægðar 

hans við Borgarnes og þangað sækja unglingar úr sveitinni skóla („Jeratún 

ehf.“, e.d.,  og „Vígsla á húsnæði Fjölbrautarskóla Snæfellinga“, e.d.). 

Héraðsnefnd Snæfellinga var stofnuð árið 1989 eftir breytingar á 

sveitarstjórnalöggjöfinni og niðurlagningu sýslunefnda. Starfssvæði hennar er 

Snæfellsnes – og Hnappadalssýsla og tilgangur hennar er að annast 

sameiginleg málefni sýslunnar og verkefni, sem varða öll aðildarsveitarfélögin, 

og sveitarstjórnir fela henni („Héraðsnefnd Snæfellinga“, e.d.). 

Héraðsnefndin á og rekur Byggðasafn Snæfellinga og Hnappdæla sem staðsett 

er í Norska húsinu í Stykkishólmi.  Sveitarfélögin Stykkishólmsbær, 

Helgafellssveit, Grundarfjarðarbær, Snæfellsbær og Eyja – og 

Miklaholtshreppur mynda samlag um reksturinn. Byrjað var að safna 

menningarminjum í Snæfellsnes- og Hnappadalssýslu árið 1956.  Ragnar 

Ásgeirsson byrjaði á því að fara um sveitirnar til að safna munum og Magnús 

Gestsson frá Ormsstöðum hélt því starfi áfram. Söfnunarátökin  skiluðu um 

2000 munum og markar það upphaf Byggðasafns Snæfellinga en stofnárið telst 

vera 1956 („Byggðasafn Snæfellinga og Hnappdæla“, e.d.) 

Sveitarfélögin fimm standa að vottunarverkefni, Earth Check, sem felst í því að 

sættast á sameiginlega stefnumótun í sjálfbærri þróun í umhverfis- og 

samfélagsmálum á Snæfellsnesi með aðaláherslu á ferðaþjónustu.  

Sveitarfélögin og aðilar innan þeirra fylgja síðan eftir þeirri 

framkvæmdaáætlun sem stefnumótunin leggur grunn að. Framkvæmdaráð er 

skipað óháðum fulltrúm og er einn starfsmaður, Umhverfisfulltrúi 

Snæfellsness, sem sér um að verkefni séu framkvæmd („Umhverfisvottun 

Snæfellsness“, e.d.). 

Árið 2012 skrifuðu sveitarfélögin fimm og ýmis félög á Snæfellsnesi undir 

samstarfssamning um stofnun Svæðisgarðs á Snæfellsnesi. Svæðisgarður er 

skilgreindur sem fjölþætt samstarf sveitarfélaga, fyrirtækja, félaga og samtaka. 

Samstarfið byggist á sameiginlegri sýn um sérstöðu svæðisins og hagnýtingu 

sérstöðunnar og verndun hennar. Markmið eru að sjálfsmynd samfélagsins 

styrkist, það verði meðvitaðra um sérstöðu sína og nærtæk gæði og samlegð 

ólíkra aðila aukist til styrkingar atvinnu og búsetu („Svæðisgarður 

Snæfellinga“, e.d.). 

7 Ársreikningar sveitarfélaganna 

Í þessum kafla verðu stiklað á stóru hvað varðar ársreikninga sveitarfélaganna. 

Teknar verða út helstu lykiltölur í rekstri og í efnahag. Í kaflanum þar á eftir 

verður fjallað enn frekar um sameiginlegan kostnað sveitarfélaganna þar sem 

aðaláherslan er lögð á hann í þessu verkefni. Eingöngu er fjallað um A hluta 

bæjarsjóðanna.  

Allar upphæðir eru fengnar úr Árbók sveitarfélaga 2013 (Samband íslenskra 

sveitarfélaga, 2013). 

7.1 Rekstrartekjur 

Rekstrartekjur Grundarfjarðarbæjar námu kr. 666.447 milljónum króna eða 

736.406 kr. á hvern íbúa. Rekstrartekjur Helgafellssveitar árið 2012 voru kr. 

29.735 milljónum króna eða 512.672 kr. á íbúa. Rekstrartekjur 

Stykkishólmsbæjar árið 2012 voru kr. 836.126 milljónum króna eða kr. 

751.912 kr. á íbúa. Rekstrartekjur Eyja- og Miklaholtshrepps árið 2012 voru kr. 

114.169 milljónum króna eða 722.586 kr.  á hvern íbúa. Rekstrartekjur 

Snæfellsbæjar árið 2012 voru kr. 1.384.226 milljónum króna eða kr. 803.848 á 

íbúa.  

Tafla 2: Rekstrartekjur sveitarfélaganna fimm fyrir árið 2012 á hvern íbúa 
(Samband íslenskra sveitarfélaga, 2013). 

  
Grundarfjarðar- 

bær 
Helgafells- 

sveit 
Stykkishólms- 

bær 
Eyja-og 

Miklaholtshr. 
Snæfells- 

bær 

Útsvar 389.619 276.897 375.197 300.501 456.310 

Jöfnunarsjóður 134.781 156.931 165.876 139.251 154.186 

Fasteignaskattur 68.357 45.793 69.311 62.730 61.348 

Aðrar tekjur 143.649 33.051 141.528 220.104 132.004 

Samtals: 736.406 512.672 751.912 722.586 803.848 

 

Í töflunni hér fyrir ofan má sjá hvernig skipting tekna sveitarfélaganna er: 

skatttekjur, framlag Jöfnunarsjóðs og aðrar tekjur. Þar má sjá að tekjur fylgja 

stærð sveitarfélaganna, þ.e.a.s. að Snæfellsbær sem er fjölmennastur er með 

mestu tekjurnar en Helgafellssveit með þær minnstu. Snæfellsbær er með 

mestar tekjur í útsvari á hvern íbúa eða 456.310 kr. en  Helgafellssveit fær 

minnst á hvern íbúa eða  276.897 kr.  Þetta gæti skýrst af atvinnumynstri í 

sveitarfélögunum. Þar sem engin bæjarskrifstofa og þjónusta er hjá 

Helgafellssveit þá fá þeir engar þjónustutekjur að ráði. Þjónustutekjur hjá Eyja- 

og Miklaholtshreppi eru óvenju háar en það stafar af tekjum vegna grunnskóla. 

Sú upphæð er 201.034 kr. á hvern íbúa. 

Útsvarsprósenta fyrir árið 2012 var 14,48 hjá öllum fimm sveitarfélögunum 

sem er hámarksprósenta sem sveitarfélög mega leggja á.  

7.2 Rekstrargjöld 

Taflan hér fyrir neðan sýnir hvernig rekstrargjöld sveitarfélaganna skiptast 

niður á málaflokka. Stærsti málaflokkurinn hjá öllum sveitarfélögunum er 

fræðslu- og uppeldismál líkt og hjá öðrum sveitarfélögum á landinu. 

Sameiginlegur kostnaður kemur þar á eftir hjá Grundarfjarðarbæ, 

Helgafellssveit og Eyja- og Miklaholtshreppi. Hjá Stykkishólmsbæ eru 

íþróttamálin næst stærsti málaflokkurinn en það stafar af rekstrarkostnaði 

vegna íþróttahúss og sundlaugar. 

Í Snæfellsbæ er félagsþjónusta næst stærsti flokkurinn. Helstu ástæður eru 

rekstrargjöld vegna þjónustu við fatlaða og sameiginlegir liðir. Gjöld á hvern 

einstakling eru minnst í Helgafellssveit eða um 571.293 kr. en mest í 

Stykkishólmsbæ eða 801.189 kr. á hvern íbúa. Gjöld á hvern íbúa í hinum 

þremur sveitarfélögunum eru mjög svipuð eins og sést í töflunni. 

Tafla 3: Útgjöld á hvern íbúa sveitarfélaganna fimm skipt niður á málaflokka 
(Samband íslenskra sveitarfélaga, 2013). 

Gjöld pr. Íbúa 
Grundarfjarðar- 

bær 
Helgafells- 

sveit 
Stykkishólms- 

bær 
Eyja- og 

Miklaholtshr. 
Snæfells- 

bær 

02 Félagsþjónusta  63.680 50.259 56.806 30.761 84.564 

03 Heilbrigðismál  0 655 0 0 0 

04 Fræðslu- og uppeldismál  332.350 275.259 381.504 503.356 377.590 

05 Menningarmál  32.024 0 32.625 12.657 28.369 

06 Æskulýðs- og íþróttamál  68.868 53.069 140.873 0 81.130 

07 Brunamál og almannavarnir  18.775 28.621 14.992 5.635 12.670 

08 Hreinlætismál  7.405 28.121 26.099 47.584 17.436 

09 Skipulags- og byggingarmál  55.350 25.845 10.535 22.804 32.944 

10 Umferðar- og samgöngumál  44.510 6.448 32.866 23.049 11.722 

11 Umhverfismál  14.704 15.897 13.543 8.150 19.844 

13 Atvinnumál  2.724 2.552 8.359 7.581 5.587 

21 Sameiginlegur kostnaður  92.373 84.569 82.987 63.759 63.225 

Samtals gjöld á hvern íbúa: 732.762 571.293 801.189 725.336 735.080 

7.3 Efnahagur 

Rekstrarafkoma A-hluta Snæfellsbæjar var jákvæð um 72 millj. króna og 

heildareignir bæjarsjóðs námu um 3.058 millj. króna.  Heildarskuldir 

bæjarsjóðs í A- hluta voru um 1.299 millj. króna  eða 755.000 á hvern íbúa. 

Eigið fé nam um 1.758 millj. króna eða 1.021.000 kr. á hvern íbúa. 

Rekstrarafkoma A-hluta Grundarfjarðarbæjar árið 2012 var jákvæð að fjárhæð 

86,4 millj. króna og heildareignir bæjarsjóðs námu um 1.458 millj. króna. 

Heildarskuldir A-hluta voru um 1.135 millj. króna eða 1.254.000 kr. á hvern 

íbúa. Eigið fé nam um 323.3 millj. króna eða 357.000 kr. á hvern íbúa í árslok 

2012. 

Hjá Stykkishólmsbæ var rekstrarafkoma árið 2012 í A-hluta  jákvæð um 10,9 

millj. króna og heildareignir námu um 2.303 millj. króna.  Heildarskuldir 

bæjarsjóðs í A-hluta voru um 1.251 millj. króna eða 1.125.000 kr. á hvern íbúa 

en eigið fé nam um 1.052 millj. króna eða 946.000 kr. á hvern íbúa. 

Rekstrarniðurstaða Eyja- og Miklaholtshrepps árið 2012 var neikvæð um 1,6 

millj. króna en heildareignir voru um 189 millj. króna. Heildarskuldir 

sveitarfélagsins voru um 21 millj. króna eða 132.000 á hvern íbúa en eigið fé 

var 166 millj. króna eða 1.050.000 á hvern íbúa í árslok 2012. 

Rekstrarniðurstaða Helgafellssveitar árið 2012 var neikvæð um 3,6 millj. króna 

en heildareignir námu um 61 millj. króna. Heildarskuldir sveitarfélagsins voru 

um 11 millj.kr. eða 197.000 á hvern íbúa en eigið fé var um 50 millj. króna eða 

856.000 kr. á hvern íbúa. 

Í töflunni hér fyrir neðan má sjá eignir og skuldbindingar sveitarfélaganna 

fimm. Einnig eru sýndar tekjur þeirra og síðan hverjar skuldir sveitarfélaganna 

eru í hlutfalli við tekjur. Þar sést að Grundarfjarðarbær er skuldsettastur af 

sveitarfélögunum fimm en Stykkishólmsbær kemur þar rétt á eftir. Skuldastaða 

Snæfellsbæjar er mjög góð eða undir 100% en litlu sveitarfélögin tvö, 

Helgafellssveit og Eyja- og Miklaholtshreppur eru lítið sem ekkert skuldsett, 

eða 38,4% og 18,2%. Eftirlitsnefnd sveitarfélaga setti sér viðmiðanir, vegna 

yfirferðar á fjármálum sveitarfélaga, að skuldahlutfall mætti ekki vera hærra en 

150% (Innanríkisráðuneytið, 2013, bls. 22). 

Tafla 4: Eignir, skuldir og skuldbindingar, tekjur og skuldir í hlutfalli við tekjur 
(Samband íslenskra sveitarfélaga, 2013). 

 

Grundarfjarðar- 
bær 

Helgafells- 
sveit 

Stykkishólms- 
bær 

Eyja- og 
Miklaholtshr. 

Snæfells- 
bær 

  
í þús. kr. pr. íbúa í þús. kr. pr. íbúa í þús. kr. pr. íbúa í þús. kr. pr. íbúa í þús. kr. pr. íbúa 

 
                  

  

Eignir 1.458.173 1.611 61.064 1.053 2.303.083 2.071 186.869 1.183 3.057.508 1.776 

Skuldir og                     

skuldbindingar 1.134.863 1.254 11.428 197 1.251.298 1.125 20.894 132 1.299.290 755 

mismunur: 2.593.036 2.593.036 72.492 72.492 3.554.381 3.554.381 207.763 207.763 4.356.798 4.356.798 

 
  

 
  

 
  

 
  

   
  

Tekjur 682.438 754 29.734 513 845.780 761 114.718 726 1.410.449 819 

    
 

  
   

 

  
   

  

Skuldir í 
hlutfalli við 
tekjur 

166,30%   38,40%   147,90%   18,20%   92,10%   

 

Gott er að skoða kennitölur til að sjá hver fjárhagslegur styrkur 

sveitarfélaganna er og hæfi þeirra til að inna af hendi nauðsynlegar greiðslur. 

Eiginfjárhlutfall sýnir fjárhagslegan styrk sveitarfélagsins og gefur til kynna 

hversu hátt hlutfall eigið fé er af heildarfjármagni fyrirtækis. 

Veltufjárhlutfall sýnir hæfi til að inna af hendi nauðsynlegar greiðslur næstu 

tólf mánuði. 

Taflan hér fyrir neðan sýnir eiginfjárhlutfall og veltufjárhlutfall 

sveitarfélaganna fimm. Tölur eru fengnar úr Árbók sveitarfélaga fyrir árið 

2012. 

Tafla 5: Eiginfjárhlutfall og veltufjárhlutfall sveitarfélaganna fimm (Samband 
íslenskra sveitarfélaga, 2013). 

Sveitarfélag Eiginfjárhlutfall Veltufjárhlutfall 

Grundarfjarðarbær 22,2% 0,29 

Helgafellssveit 81,3% 2,71 

Stykkishólmsbær 45,7% 1,54 

Eyja- og Miklaholtshreppur 88,8% 2,9 

Snæfellsbær 57,5% 1,22 
 

Ef veltufjárhlutfall er undir 1 þá er það merki um að sveitarfélag muni eiga í 

erfiðleikum með að greiða skuldir sínar á næsta ári. Grundarfjarðarbær er eina 

sveitarfélagið sem er undir 1 enda er það sveitarfélag lang - skuldsettast af 

sveitarfélögunum. Eyja-og Miklaholtshreppur og Helgafellssveit standa mjög 

vel að vígi með veltufjárhlutfall yfir 2. Stykkishólmsbær og Snæfellsbær eru 

með yfir 1 og ættu því ekki að vera í greiðsluvanda. 

Eiginfjárhlutfall er einnig lægst hjá Grundarfjarðarbæ eða 22,2% en hæst er 

það hjá Eyja-og Miklaholtshreppi eða 88,8% og þar á eftir kemur 

Helgafellssveit með 81,3%. 

7.4 Sameiginlegur kostnaður 

Í köflum 7.4.1 – 7.4.5 verður fjallað um hver sameiginlegur kostnaður er hjá 

hverju sveitarfélagi fyrir sig. Allar upphæðir eru fengnar úr Árbók sveitarfélaga 

2013 (Samband íslenskra sveitarfélaga, 2013). 

7.4.1 Grundarfjarðarbær 

Bæjarstjórn Grundarfjarðarbæjar er skipuð sjö fulltrúum, sem kjörnir eru 

lýðræðislegri kosningu af íbúum sveitarfélagsins samkvæmt lögum um 

kosningar til sveitarstjórna.  Bæjarráð er kosið af bæjarstjórn á fyrsta fundi að 

afloknum sveitarstjórnarkosningum. Kosnir eru þrír aðalmenn til bæjarráðs til  

eins árs („Bæjarstjórn“, e.d.), 

Á skrifstofu sveitarfélagsins eru sjö starfsmenn en fimm af þeim heyra undir 

sameiginlegan kostnað. Það eru bæjarstjóri, skrifstofustjóri, aðalbókari, launa- 

og innheimtufulltrúi og þjónustufulltrúi. Heildarstöðugildi eru 4,25 á 

skrifstofunni ( Björn Steinar Pálmason, munnleg heimild, 10. mars 2014). 

Sameiginlegur kostnaður hjá Grundarfjarðarbæ fyrir árið 2012 var sem hér segir: 

Tafla 6: Sameiginlegur kostnaður hjá Grundarfjarðarbæ árið 2012 (Samband 
íslenskra sveitarfélaga, 2013) 

Grundarfjarðarbær í þúsundum kr. pr. íbúa 

  
Annar 

 
Annar 

Sameiginlegur kostnaður Laun kostnaður Laun kostnaður 

21 0 Meðferð sveitarstjórnarmála 8.278 1.627 9.147 1.797 

21 1 Kosningar 1.008 349 1.114 385 

21 2 Sameining sveitarfélaga 0 0 0 0 

21 3 Ónotaðar eignir 0 3.120 0 3.447 

21 4 Skrifstofur sveitarfélagsins 32.847 31.056 36.295 34.316 

21 5 Risna, móttökur og kynningarmál 0 1.011 0 1.117 

21 6 Starfsmannakostnaður 0 1.151 0 1.272 

21 7 Samstarf sveitarfélaga 0 3.151 0 3.482 

21 8 Ýmsir styrkir og framlög 0 0 0 0 

Samtals: 42.133 41.465 46.556 45.816 

Samtals sameiginlegur kostnaður   83.598   92.372 

Tekjur sameiginlegs kostnaðar árið 2012 voru 16.219. Heildarútgjöld A hluta 

Grundarfjarðarbæjar voru 615.874 (í þúsundum króna) og var því 

sameiginlegur kostnaður 13,6% af þeim útgjöldum.  

7.4.2 Snæfellsbær 

Bæjarstjórn Snæfellsbæjar er skipuð sjö fulltrúum, sem kjörnir eru í 

lýðræðislegri kosningu af íbúum sveitarfélagsins samkvæmt lögum um 

kosningar til sveitarstjórna.  Bæjarráð er kosið af bæjarstjórn á fyrsta fundi að 

afloknum sveitarstjórnarkosningum. Kosnir eru þrír aðalmenn til bæjarráðs til 

eins árs og eru eingöngu aðalmenn í bæjarstjórn kjörgengnir sem aðalmenn og 

varamenn í bæjarráð („Ráð, nefndir og stjórnir“, e.d.). 

Á skrifstofu sveitarfélagsins starfa fimm manns, bæjarstjóri, skrifstofustjóri, 

aðalbókari, launafulltrúi og þjónustufulltrúi í afgreiðslu. Samtals eru þetta 4,9 

stöðugildi (Kristinn Jónasson, munnleg heimild 22. apríl 2014). 

Sameiginlegur kostnaður hjá Snæfellsbæ fyrir árið 2012 var sem hér segir: 

Tafla 7: Sameiginlegur kostnaður hjá Snæfellsbæ árið 2012 (Samband íslenskra 
sveitarfélaga, 2013) 

Snæfellsbær í þúsundum kr. pr. íbúa 

  
Annar 

 
Annar 

Sameiginlegur kostnaður Laun kostnaður Laun kostnaður 

21 0 Meðferð sveitarstjórnarmála 11.666 4.432 6.775 2.574 

21 1 Kosningar 1.521 442 883 256 

21 2 Sameining sveitarfélaga 0 0 0 0 

21 3 Ónotaðar eignir 0 0 0 0 

21 4 Skrifstofur sveitarfélagsins 44.736 35.698 25.979 20.730 

21 5 Risna, móttökur og kynningarmál 0 1.587 0 922 

21 6 Starfsmannakostnaður 140 614 81 356 

21 7 Samstarf sveitarfélaga 0 8.038 0 4.668 

21 8 Ýmsir styrkir og framlög 0 0 0 0 

Samtals: 58.063 50.811 33.718 29.506 

Samtals sameiginlegur kostnaður:   108.874   63.224 

Tekjur sameiginlegs kostnaðar árið 2012 voru 16.923. Heildarútgjöld A hluta 

Snæfellsbæjar voru 1.283.809 (í þúsundum kr.) og var því sameiginlegur 

kostnaður 8,5%  af þeim útgjöldum.  

7.4.3 Stykkishólmsbær 

Bæjarstjórn Stykkishólmsbæjar er skipuð sjö fulltrúum, sem kjörnir eru í 

lýðræðislegri kosningu af íbúum sveitarfélagsins samkvæmt lögum um 

kosningar til sveitarstjórna.  Bæjarráð er kosið af bæjarstjórn á fyrsta fundi að 

afloknum sveitarstjórnarkosningum. Kosnir eru þrír aðalmenn til bæjarráðs til 

eins árs og eru eingöngu aðalmenn í bæjarstjórn kjörgengnir sem aðalmenn og 

varamenn í bæjarráð („Samþykktir og reglugerðir“, e.d.). 

Á skrifstofu sveitarfélagsins starfa sex manns, bæjarstjóri, bæjarritari, 

aðalbókari, launafulltrúi og tveir starfsmenn í afgreiðslu. Samtals eru þetta 5,5 

starfsgildi (Þór Jónsson, munnleg heimild 28. apríl 2014). 

Gjöld sameiginlegs kostnaðar hjá Stykkishólmsbæ fyrir árið 2012 voru sem hér 

segir: 

Tafla 8: Sameiginlegur kostnaður Stykkishólmsbæjar árið 2012 (Samband 
íslenskra sveitarfélaga, 2013) 

Stykkishólmsbær í þúsundum kr. pr. íbúa 

  
Annar 

 
Annar 

Sameiginlegur kostnaður Laun kostnaður Laun kostnaður 

21 0 Meðferð sveitarstjórnarmála 7.391 4.238 6.647 3.811 

21 1 Kosningar 395 293 355 263 

21 2 Sameining sveitarfélaga 0 0 0 0 

21 3 Ónotaðar eignir 0 0 0 0 

21 4 Skrifstofur sveitarfélagsins 44.807 32.683 40.294 29.391 

21 5 Risna, móttökur og kynningarmál 0 1.651 0 1.485 

21 6 Starfsmannakostnaður 508 0 457 0 

21 7 Samstarf sveitarfélaga 0 0 0 0 

21 8 Ýmsir styrkir og framlög 0 315 0 284 

Samtals: 53.101 39.180 47.753 35.234 

Samtals sameiginlegur kostnaður:   92.281   82.987 

Tekjur sameiginlegs kostnaðar árið 2012 voru 32.003. Heildarútgjöld A hluta 

Stykkishólmsbæjar voru 772.843 (í þúsundum kr.) og var því sameiginlegur 

kostnaður 11,9% af heildarútgjöldum.  

7.4.4 Helgafellssveit 

Helgafellssveit er sjálfstætt stjórnvald sem er stjórnað af kjörnum fulltrúum í 

hreppsnefnd í umboði íbúa sveitarfélagsins. Hreppsnefnd Helgafellssveitar er 

skipuð fimm fulltrúum, sem kjörnir eru í lýðræðislegri kosningu af íbúum 

sveitarfélagsins samkvæmt lögum um kosningar til sveitarstjórna 

(„Helgafellssveit“, e.d.). 

Helgafellssveit er ekki bær og því enginn skrifstofa á vegum sveitarfélagsins 

(Egill V. Benediktsson, munnleg heimild 29. apríl 2014). 

Gjöld sameiginlegs kostnaðar hjá Helgafellssveit fyrir árið 2012 voru sem hér 

segir: 

Tafla 9: Sameiginlegur kostnaður Helgafellssveitar árið 2012 (Samband 
íslenskra sveitarfélaga, 2013) 

Helgafellssveit í þúsundum kr. pr. Íbúa 

  
Annar 

 
Annar 

Sameiginlegur kostnaður Laun kostnaður Laun kostnaður 

21 0 Meðferð sveitarstjórnarmála 350 0 6.034 0 

21 1 Kosningar 0 366 0 6.310 

21 2 Sameining sveitarfélaga 0 0 0 0 

21 3 Ónotaðar eignir 0 0 0 0 

21 4 Skrifstofur sveitarfélagsins 2.365 1.416 40.776 24.414 

21 5 Risna, móttökur og kynningarmál 0 0 0 0 

21 6 Starfsmannakostnaður 0 0 0 0 

21 7 Samstarf sveitarfélaga 0 408 0 7.034 

21 8 Ýmsir styrkir og framlög 0 0 0 0 

Samtals: 2.715 2.190 46.810 37.758 

Samtals sameiginlegur kostnaður:   4.905   84.568 

Tekjur sameiginlegs kostnaðar árið 2012 voru 7.414. Heildarútgjöld A hluta 

Helgafellssveitar voru 34.118 (í þúsundum kr.) og var því sameiginlegur 

kostnaður 14,4% af heildarútgjöldum. 

7.4.5 Eyja- og Miklaholtshreppur 

Hreppsnefnd Eyja- og Miklaholtshrepps er skipuð fimm fulltrúum, sem kjörnir 

eru í lýðræðislegri kosningu af íbúum sveitarfélagsins samkvæmt lögum um 

kosningar til sveitarstjórna („Eyja- og Miklaholtshreppur“, e.d.). 

Eyja- og Miklaholtshreppur er ekki bær og því enginn skrifstofa starfrækt í 

sveitarfélaginu (Guðbjartur Gunnlaugsson, munnleg heimild 30. apríl 2014). 

Gjöld sameiginlegs kostnaðar hjá Eyja- og Miklaholtshrepps fyrir árið 2012 

voru sem hér segir: 

Tafla 10: Sameiginlegur kostnaður Eyja- og Miklaholtshrepps árið 2012 
(Samband íslenskra sveitarfélaga, 2013). 

Eyja- og Miklaholtshreppur í þúsundum kr. pr. íbúa 

  
Annar 

 
Annar 

Sameiginlegur kostnaður Laun kostnaður laun kostnaður 

21 0 Meðferð sveitarstjórnarmála 575 346 3639 2190 

21 1 Kosningar 148 16 936 102 

21 2 Sameining sveitarfélaga 0 0 0 0 

21 3 Ónotaðar eignir 0 0 0 0 

21 4 Skrifstofur sveitarfélagsins 1.958 4.973 12392 31476 

21 5 Risna, móttökur og kynningarmál 0 1.250 0 7914 

21 6 Starfsmannakostnaður 0 41 0 261 

21 7 Samstarf sveitarfélaga 0 734 0 0 

21 8 Ýmsir styrkir og framlög 0 32 0 204 

Samtals: 2.681 7.392 16.967 42.147 

Samtals sameiginlegur kostnaður:   10.073   59.114 

 

Tekjur sameiginlegs kostnaðar 2012 voru 5.916. Heildargjöld A hluta Eyja- og 

Miklaholtshrepps voru 122.009 (í þúsundum kr.) og var því sameiginlegur 

kostnaður 8,3% af heildarútgjöldum. 

7.4 Meðferð sveitarstjórnarmála 

Samkvæmt ársreikningi Grundarfjarðarbæjar fyrir árið 2012, 

(Grundarfjarðarbær, 2013) voru laun bæjarstjórnarmanna og bæjarstjóra 20,6 

milljónir kr.. Laun bæjarstjórnarmanna árið 2012 voru 8.278.000  kr. eða 9.147 

kr. á hvern íbúa.  

Samkvæmt ársreikningi Helgafellssveitar 2012 voru laun hreppsnefndar og 

oddvita 2.715.000 kr .(Samband íslenskra sveitarfélaga, 2013). Laun 

hreppsnefndar voru 294.000 kr. 

Samkvæmt ársreikningi Stykkishólmsbæjar 2012 voru laun 

bæjarstjórnarmanna og bæjarstjóra 18.5 milljónir króna. Laun 

bæjarstjórnarmanna voru 7.391.000 kr. eða 6.647 kr. á hvern íbúa 

(Stykkishólmsbær, 2013) 

Samkvæmt ársreikningi Eyja- og Miklaholtshrepps 2012 voru laun oddvita og 

hreppsnefndar 2.1 milljónir kr.. Laun hreppsnefndar voru 575.000 kr. eða 3.639 

kr. á hvern íbúa (Eyja- og Miklaholtshreppur, 2013). 

Samkvæmt ársreikningi Snæfellsbæjar 2012 voru laun bæjarstjóra og 

bæjarstjórnar 26.1 milljónir kr.. Laun bæjarstjórnar voru 11.666.000  eða 6.775 

á hvern íbúa (Snæfellsbær, 2013). 

Útgjöld sveitarfélaganna vegna launa bæjarstjórna og hreppsnefnda eru nokkuð 

misjöfn. Taflan hér fyrir neðan sýnir laun bæjarstjórna og hreppsnefnda eftir 

sveitarfélögum, bæði í þúsundum króna og á hvern íbúa. Hlutfall þessa 

kostnaðar í heildarútgjöldum sameiginlegs kostnaðar er síðan sýndur aftast í 

töflunni. Eins og sjá má er kostnaður á hvern íbúa mestur í Grundarfjarðarbæ 

eða 9.147. Í Helgafellssveit, Stykkishólmsbæ og Snæfellsbæ eru kostnaðurinn 

mjög svipaður á hvern íbúa en hann er  lægstur í Eyja- og Miklaholtshreppi eða  

3.639 kr. á hvern íbúa. Ef skoðað er hlutfall launa í heildarútgjöldum 

sameiginlegs kostnaðar má sjá að það er hæst hjá Snæfellsbæ eða um 10,7%. 

Þar á eftir kemur Grundarfjarðarbær, Stykkishólmsbær og Helgafellssveit. 

Hlutfallið er lægst hjá Eyja- og Miklaholtshreppi eða um 5,7%. 

Tafla 11: Hlutfall launagreiðslna í sameiginlegum kostnaði (Samband íslenskra 
sveitarfélaga, 2013) 

Sveitarfélag Í þús. kr. Kr. pr. íbúa 

Hlutfall 
sameiginlegs 

kostnaðar 

Grundarfjarðarbær 8.278 9.147 9,9% 

Helgafellssveit 350 6.034 7,1% 

Stykkishólmsbær 7.391 6.647 8,0% 
Eyja-og 
Miklaholtshreppur 575 3.639 5,7% 

Snæfellsbær 11.666 6.775 10,7% 

 

7.4.1 Ráð og nefndir 

Ráð og nefndir sveitarfélaganna eru misjafnar en hér verða teknar saman þær 

helstu og fjöldi fulltrúa í hverri fyrir sig. Í allt eru þetta 177 fulltrúar í 19 

nefndum að meðtöldum sameiginlegum nefndum sveitarfélaganna allra eða 

sumra. Hjá Helgafellssveit situr oddviti í þeim nefndum sem þörf er á og fær 

hann ekki greitt aukalega fyrir það (Egill V. Benediktsson, munnleg heimild 30 

apríl 2014). 

Hér eru notaðar skammstafanir fyrir sveitarfélögin vegna stærðar á töflu. 

Tafla 12: Ráð og nefndir sveitarfélaganna fimm  

Nefnd Snæ Sty Gru Eyj Hel 

Nefnd um málefni fatlaðra 3 5       

Landb. nefnd og fjallskilanefnd 3 3 3 4   

Menningarnefnd 5 5 3     

Íþrótta og æskulýðsnefnd 5 5 3     

Velferðarnefnd(jafnréttisnefnd) 3 3   3   

Umhverfis og skipulagsnefnd 5 5 5 2 2 

Atvinnuveganefnd 5 5       

Skólanefnd(fræðslunefnd) 5 5 5 3   

Skoðunarmenn 2 2 2 2   

Kjörstjórn 3 3 3 3   

Þjónustuhópur aldraðra 3 2 2     

Heilbrigðisnefnd Vesturlands 1   1     

Héraðsnefnd 5 4 3 1 1 

Ungmennaráð 5 5 5     

Almannavarnarnefnd 1 1 1     

Félagsmálanefnd Snæfellinga 1 1 1 1 1 

Framkvæmdaráð Snæfellsness 1 1 1 1 1 

Stjórn Jeratúns 1 1 1     

Samtals fulltrúar í nefndum: 57 56 39 20 5 

8 Sameinað sveitarfélag 

Í þessum kafla verða sveitarfélögin fimm, Eyja- og Miklaholtshreppur, 

Helgafellssveit, Stykkishólmsbær, Grundarfjarðarbær og Snæfellsbær sett 

saman í eitt sveitarfélag.  Ekki verður farið nákvæmlega út í nýtt skipurit nýs 

sveitarfélags en lagðar verða fram tillögur að skipan bæjarstjórnar, bæjarráðs 

og starfsmanna á bæjarskrifstofu þar sem þessir þættir tilheyra sameiginlegum 

kostnaði. Erfitt getur verið að meta starfsmannaþörf í nýju sveitarfélagi en það 

verður að þróast nánar með tilliti til verkefna sem sveitarfélagið þarf að sinna. 

Næst verður tekinn saman allur kostnaður sveitarfélaganna í eina tölu ásamt 

tekjum, miðað við óbreytt ástand og borinn saman við nýtt sveitarfélag. Þannig 

verður leitast við að meta hvort fjárhagslegur ávinningur hlýst af sameiningu. 

Allar tölur eru fengnar úr Árbók sveitarfélaga 2013 nema annað sé tekið fram 

(Samband íslenskra sveitarfélaga, 2013). 

8.1 Rekstrartekjur 

Taflan hér fyrir neðan sýnir rekstrartekjur sveitarfélaganna fimm og hverjar 

þær myndu verða í sameinuðu sveitarfélagi við óbreyttar aðstæður. Tekjur yrðu 

alls kr. 3.527.424 í þúsundum króna eða kr. 705.485 á hvern íbúa.  

Skammstöfun á heitum sveitarfélaga er notuð vegna stærðar á töflu. 

Tafla 13: Rekstrartekjur sveitarfélaganna fimm fyrir og eftir sameiningu 
(Samband íslenskra sveitarfélaga, 2013). 

Tekjur Gru Hel Sty Eyj Snæ Sameinað 

Útsvar 389.619 276.897 375.197 300.501 456.310 359.705 

Jöfnunarsjóður 134.781 156.931 165.876 139.251 154.186 150.205 

Fasteignaskattur 68.357 45.793 69.311 62.730 61.348 61.508 

Aðrar tekjur 143.649 33.051 141.528 220.104 132.004 134.067 

 
736.406 512.672 751.912 722.586 803.848 705.485 

 

Eins og sést á töflunni hér fyrir ofan  þá lækka tekjur á hvern íbúa í öllum 

sveitarfélögunum fyrir utan Helgafellssveit. Þar hækka tekjur um 192.813 kr. á 

hvern íbúa eða 37,6%.  Í Grundarfjarðarbæ lækka tekjur minnst eða um 30.921 

kr. á hvern íbúa sem gerir 4,2% lækkun. Næst kemur Stykkishólmsbær en þar 

lækka tekjur um 46.427 kr. á hvern íbúa eða um 6,2%. Í Snæfellsbæ og Eyja- 

og Miklaholtshreppi lækka tekjur um 12,2% eða 98.363 kr í Snæfellsbæ og 

17.101 kr. í Eyja- og Miklaholtshreppi.  

Útsvarsprósenta var 14,48 hjá öllum sveitarfélögunum. Útsvarstekjur í 

Helgafellssveit og Eyja- og Miklaholtshreppi hækka við sameiningu en það 

gæti skýrst af því að í þeim sveitarfélögum er minna um hálaunastörf. 

Það eru ekki miklar sveiflur í muni á jöfnunarsjóðstekjum sveitarfélaganna. 

Úthlutunarreglur Jöfnunarsjóðs eru afar flóknar og erfitt að rýna í það hvers 

vegna tekjur sveitarfélaga eru hærri umfram önnur. Til dæmis er  

útgjaldajöfnunarframlag reiknað út á grundvelli nokkurra þátta eins og t.d. 

íbúafjölda og aldursbili þeirra, fjölda innflytjenda, fjarlægða innan 

sveitarfélaga, fjölda þéttbýlisstaða umfram einn, fækkun íbúa og snjómoksturs 

í þéttbýli. Jöfnunarsjóður getur komið með skuldajöfnunarframlag til 

sveitarfélaga eftir sameiningu en ómögulegt að áætla hver fjárhæðin gæti orðið. 

Sú fjárhæð er nýtt til að lækka skuldir hins nýja sveitarfélags til að draga úr 

áhrifum mismunandi skulda. Það gerir sameiningu fýsilegri fyrir minna 

skuldsett sveitarfélög að sameinast skuldugri sveitarfélögum („Sérstök 

framlög“, e.d.). 

Taflan hér fyrir neðan sýnir álagningarprósentur fasteignagjalda hjá 

sveitarfélögunum árið 2012.  

Tafla 14: Álagningarprósentur fasteignagjalda (Samband íslenskra sveitarfélaga, 

2013). 

Sveitarfélag A-fl. B-fl. C-fl. 

Grundarfjarðarbær 0,625 1,32 1,65 

Eyja- og Miklaholtshreppur 0,50 1,32 0,5 

Stykkishólmsbær 0,43 1,32 1,65 

Helgafellssveit 0,36 1,32 1,0 

Snæfellsbær 0,44 1,32 1,55 
 

Tekjur af fasteignaskatti eru álíka hjá öllum sveitarfélögum en við sameiningu 

og óbreytt ástand lækka þær tekjur hjá öllum nema Snæfellsbæ. Þar verða þær 

svipaðar og áður. Helgafellssveit er með lægstu álagninguna og er þar af 

leiðandi með lægstu tekjurnar á hvern íbúa. Álagningarprósentur eru hæstar hjá 

Grundarfjarðarbær og eru því háar tekjur á hvern íbúa. Þó er Stykkishólmsbær 

með meiri tekjur  á hvern íbúa en það skýrist af hærri álagningarstofni.  

Heildartekjur á hvern íbúa lækka um 4,2% hjá Grundarfjarðarbæ og munar þar 

helst um útsvarstekjur sem lækka um 29.914 kr. og fasteignaskattur lækkar um 

6.849  kr.. Jöfnunarsjóður hækkar aftur á móti um 15.424 kr.. Aðrar tekjur 

lækka líka örlítið.  

Tekjur á hvern íbúa hækka eingöngu í Helgafellssveit eða um 37,6% og munar 

þar mestu um aðrar tekjur sem hækka um 101.016 kr.. Aðrar tekjur eru mjög 

lágar hjá Helgafellssveit en eru sem dæmi mjög háar hjá Eyja- og 

Miklaholtshreppi eða 220.104 kr. á hvern íbúa.  Eins og áður hefur verið sagt 

þá er engin bæjarskrifstofa í Helgafellssveit og Eyja- og Miklaholtshreppi og 

því engar þjónustutekjur. Útsvarstekjur hækka um 82.808 kr. og 

fasteignaskattur hækkar um 15.715 kr.. Jöfnunarsjóðstekjur lækka aftur á móti 

eða um 6.726 kr.. 

Hjá Stykkishólmsbæ lækka tekjur um 6,2% og í prósentum talið hefur mest 

áhrif lækkun fasteignaskatts. Hann lækkar um 8.253 kr.. Jöfnunarsjóðstekjur 

lækka um 15.671 kr. og útsvar lækkar um 15.492 kr.. Aðrar tekju lækka einnig 

örlítið. 

Hjá Eyja- og Miklaholtshreppi lækka tekjur um 12,2% og þar hefur mest áhrif 

lækkun annarra tekna en þær voru áður mjög háar þar. Þær lækka um 86.037 

kr. Þetta eru tekjur vegna grunnskóla en þær voru 201.034 kr. á hvern íbúa. 

Útsvarstekjur hækka um kr. 59.204 kr. en fasteignaskattstekjur lækka örlítið. 

Hjá Snæfellsbæ lækka tekjur einnig um 12,2% og þar munar helst um 

útsvarstekjur en þær lækka um 96.605 kr. á hvern íbúa. Það getur skýrst af því 

að í Snæfellsbæ sé meira um hálaunastörf heldur en í minni sveitarfélögunum. 

Tekjur vegna Jöfnunarsjóðs lækka um 3.981 kr. en annað hækkar örlítið. 

Samkvæmt þessu er meðaltalshækkun  tekna á hvern íbúa í sameinuðu 

sveitarfélagi um 2,8%.  

8.2 Rekstrargjöld 

Rekstrargjöld málaflokka sameinaðs sveitarfélags yrðu 3.565.661.000 eða 

713.132 kr. á hvern íbúa miðað við óbreytt ástand. Fræðslu- og uppeldismál er 

stærsti útgjaldaflokkurinn eða 374.012 kr. á hvern íbúa.  Þar á eftir kemur 

sameiginlegur kostnaður með 77.382 kr. á hvern íbúa. Íþróttamálin eru í þriðja 

sæti með 68.788 kr. á hvern íbúa. Gjöld vegna félagsþjónustu eru 57.214 kr. á  

hvern íbúa en aðrir málaflokkar taka minna til sín eins og sést á töflunni hér 

fyrir neðan. 

Tafla 15: Rekstrargjöld sameinaðs sveitarfélags eftir málaflokkum (Samband 
íslenskra sveitarfélaga, 2013). 

 

 

Það er mismunandi eftir sveitarfélögum hvaða áhrif þetta hefur á kostnað á 

hvern íbúa. Gjöld hækka mest í Helgafellssveit á hvern íbúa eða 24,83% en þau 

lækka mest í Stykkishólmsbæ á hvern íbúa eða um 10,99%.  Taflan hér fyrir 

neðan sýnir gjöld á hvern íbúa hvers sveitarfélags fyrir sig, fyrir og eftir 

sameiningu, og síðan hækkun/lækkun í prósentum. 

Tafla 16: Rekstrargjöld á hvern íbúa sameinaðs sveitarfélags (Samband 
íslenskra sveitarfélaga, 2013). 

Sveitarfélag Fyrir sameiningu Eftir sameiningu Hækkun/lækkun 

Grundarfjarðarbær 732.762 713.132 -2,68% 

Helgafellssveit  571.293 713.132 24,83% 

Stykkishólmsbær 801.189 713.132 -10,99% 

Eyja- og Miklaholtshreppur 725.336 713.132 -1,68% 

Snæfellsbær 735.080 713.132 -2,99% 

 

Þetta gerir það að verkum að gjöld sameinaðs sveitarfélags hækka að meðaltali 

um 6,5% eða 3,7% -stigum meira en tekjurnar. Þessar tölur eru miðaðar við 

óbreytt ástand og taka ekki tillit til hagræðingarmöguleika, t.d. í 

sameiginlegum kostnaði, yfirstjórn málaflokka og fleira. 

 

 

Málaflokkur 
Sameinað 

sveitarfélag Gjöld pr. íbúa 

02 Félagsþjónusta  286.069 57.214 

03 Heilbrigðismál  655 131 

04 Fræðslu- og uppeldismál  1.870.059 374.012 

05 Menningarmál  105.675 21.135 

06 Æskulýðs- og íþróttamál  343.941 68.788 

07 Brunamál og almannavarnir  80.692 16.138 

08 Hreinlætismál  126.645 25.329 

09 Skipulags- og byggingarmál  147.477 29.495 

10 Umferðar- og samgöngumál  118.596 23.719 

11 Umhverfismál  72.138 14.428 

13 Atvinnumál  26.802 5.360 

21 Sameiginlegur kostnaður  386.912 77.382 

Samtals: 3.565.661 713.132 

Á mynd 8 má sjá hvernig rekstrargjöld sameinaðs sveitarfélags skiptast niður á 

milli málaflokka í prósentum talið. 

 

 

Mynd 8: Hlutfall rekstrargjalda á málaflokka sameinaðs sveitarfélags (Samband 
íslenskra sveitarfélaga, 2013). 

8.3 Efnahagur 

Eftirlitsnefnd með fjármálum sveitarfélaga setti sér viðmið að framlegð 

sveitarfélaga væri 15-20% frá rekstri og er þá miðað við 150% skuldahlutfall. 

Þegar framlegð nær 15-20% og nettó skuldahlutfall er um 150% þá er ákveðnu 

jafnvægi náð varðandi getu til að greiða afborganir af skuldum 

(Innanríkisráðuneytið, 2013, bls. 13). 

Skuldahlutfall sveitarfélaganna er mjög misjafnt. Grundarfjarðarbær og 

Stykkishólmsbær standa verst og hafa þurft að skera niður til að sporna við 

þessari þróun. Samkvæmt ársskýrslu eftirlitsnefndar með fjármálum 

sveitarfélaga árið 2013 (Innanríkisráðuneytið, 2013, bls. 19) þá var 

skuldahlutfall Grundarfjarðarbæjar 213% árið 2011 (A og B hluti 

samstæðunnar). Árið 2012 var skuldastaðan komin niður í 180%. Samkvæmt 

ársreikningi bæjarins fyrir 2013 var skuldahlutfallið komið niður í 155%. Í 

mars 2014 tilkynnti eftirlitsnefndin að hún sæi ekki ástæðu fyrir frekari 

aðkomu hennar í kjölfar samnings bæjarins og nefndarinnar sem gerður var í 

maí 2012. Sá samningur hvað á um fjárhagslega úttekt á rekstri bæjarins, 

tillögum til úrbóta, eftirfylgni og eftirlit. Með samstilltu átaki bæjarstjórnar, 

starfsmanna og íbúa sveitarfélagsins tókst að styrkja stöðu sveitarfélagsins 

(„Lok á samningi við Eftirlitsnefnd með fjármálum sveitarfélaga“, e.d.). 

Samkvæmt ársskýrslu eftirlitsnefndar var skuldastaða Stykkishólmsbæjar árið 

2011 komin í 177% (A og B hluti samstæðunnar) en árið 2012 var hún komin 

niður í 150%. (Innanríkisráðuneytið, 2013, bls. 19). Sá ávinningur sem náðst 

hefur í rekstri Stykkishólmsbæjar má rekja til lægri fjármagnskostnaðar og 

aukinna tekna í rekstri bæjarfélagsins (Stykkishólmsbær, 2013). 

Skuldastaða A hluta Grundarfjarðarbæjar og Stykkishólmsbæjar gerir það að 

verkum að við sameiningu hækkar skuldastaða hinna þriggja sveitarfélaganna 

mikið miðað við skuldastöðu fyrir sameiningu. Skuldastaða Helgafellssveitar 

var einungis 38,4% en hækkar í 120,58% við sameiningu. Skuldastaða Eyja-og 

Miklaholtshrepps hækkar úr 18,2% í 120,58 og skuldastaða Snæfellsbæjar 

hækkar úr 92,1% í 120,58%. Aftur á móti lækkar skuldastaðan hjá 

Grundarfjarðarbæ úr 166,3% og Stykkishólmi úr 147,9% í 120,58%. 

 

 

Mynd 9: Skuldahlutfall fyrir og eftir sameiningu (Samband íslenskra 
sveitarfélaga, 2013). 

Taflan hér fyrir neðan sýnir eignir, skuldir og skuldbindingar, tekjur og skuldir 

í hlutfalli við tekjur í sameinuðu sveitarfélagi. Eins og áður sagði verður 

skuldahlutfall A hluta sameinaðs sveitarfélags 120,58% sem er undir viðmiði 

eftirlitsnefndar með fjármálum sveitarfélaga en það viðmið er 150% . 

Tafla 17: Eignir, skuldir og skuldbindingar, tekjur og skuldir í hlutfalli við tekjur í 
sameinuðu sveitarfélagi (Samband íslenskra sveitarfélaga, 2013). 

 
Sameinað sveitarfélag í þús. kr. pr. íbúa 

Eignir 7.066.697 1.413.339 
Skuldir og skuldb. 3.717.773 743.555 

Mismunur: 3.348.924 669.785 

    
 Tekjur 3.083.119 616.624 

      

Skuldir í hlutfalli við tekjur 120,58% 120,58% 

8.4 Sameiginlegur kostnaður 

Hér er tekinn saman sameiginlegur kostnaður allra sveitarfélaganna og lagður 

saman. Síðan er kostnaði deilt niður á fjölda íbúa í sameinuðu sveitarfélagi eða 

3.955 íbúa. Því er hér um að ræða kostnað við óbreyttar aðstæður. Umfjöllun 

um kostnað vð breyttar aðstæður í sameinuðu sveitarfélagi er að finna í kafla 

8.5. Eins og áður eru allar upphæðir fengnar úr Árbók sveitarfélaga 2013 sem 

sýnir ársreikninga vegna ársins 2012. 

Stærstu kostnaðarliðir í sameiginlegum kostnaði eru rekstur bæjarskrifstofu  og 

meðferð sveitarstjórnarmála.  Heildarlaunagreiðslur í sameiginlegum kostnaði í 

sameinuðu sveitarfélagi eru 158.693.000 kr eða  38.373 kr. á hvern íbúa. 

Launagreiðslur bæjarstjórnarfulltrúa eru 28.260.000 kr eða 7.145 kr. á hvern 

íbúa. Launagreiðslur til bæjarstjóra og annarra starfsmanna bæjarskrifstofu eru 

126.713.000 kr. eða 32.039 kr. á hvern íbúa. Í sameinuðu sveitarfélagi myndi 

kostnaður vegna bæjarstjóra og bæjarstjórnar miðað við óbreytt ástand vera 70 

milljónir króna eða 17.699 kr. á hvern íbúa sveitarfélagsins.  

Annar kostnaður er 141.038.000 kr. eða 35.660 kr. á hvern íbúa sameinaðs 

sveitarfélags. 

Taflan hér fyrir neðan sýnir sameiginlegan kostnað, skipt niður í samantekin 

laun og samantekinn annan kostnað. Þessir tveir gjaldaflokkar eru síðan teknir 

saman í kostnað á hvern íbúa sameinaðs sveitarfélags og svo hvert hlutfall 

hverrrar deildar er í heildarkostnaði. Heildargjöld á hvern íbúa vegna 

sameiginlegs kostnaðar yrðu samkvæmt þessu 75.785 kr.. 

Tafla 18: Sameiginlegur kostnaður sameinaðs sveitarfélags, laun og annar 
kostnaður (Samband íslenskra sveitarfélaga, 2013) 

Sameiginlegur kostnaður pr. 
íbúa 

Samantekin 
laun 

Samantekinn 
annar 

kostnaður 
Gjöld pr. 

íbúa 
Hlutfall í 

heildarkostnaði 

21 0 Meðferð sveitarstjórnarmála 28.260 10.643 9.836 13,0% 

21 1 Kosningar 3.072 1.466 1.147 1,5% 

21 2 Sameining sveitarfélaga 0 0 0 0,0% 

21 3 Ónotaðar eignir 0 3.120 789 1,0% 

21 4 Skrifstofur sveitarfélagsins 126.713 105.826 58.796 77,6% 

21 5 Risna, móttökur og kynningarmál 0 5.499 1.390 1,8% 

21 6 Starfsmannakostnaður 648 1.806 620 0,8% 

21 7 Samstarf sveitarfélaga 0 12.331 3.118 4,1% 

21 8 Ýmsir styrkir og framlög 0 347 88 0,1% 

Alls: 158.693 141.038 75.785 100% 

Kostnaður vegna skrifstofa er stærsti gjaldaliðurinn innan sameiginlegs 

kostnaðar eða um 77,6% og þar á eftir kemur meðferð sveitarstjórnarmála með 

13%.  Launaliðirnir eru stærstir. Sameiginlegur kostnaður hækkar mest í 

Snæfellsbæ á hvern íbúa eða um 12.560 kr. sem gerir 19,9% hækkun. 

Sameiginlegur kostnaður  í Eyja- og Miklaholtshreppi hækkar um 12.025 kr. á 

hvern íbúa. Það gerir 18,9% hækkun.  Í hinum þremur sveitarfélögunum lækkar 

sameiginlegur kostnaður. Hann lækkar mest í Grundarfjarðarbæ eða um 16.588 

kr. á hvern íbúa sem gerir 18%.  Ástæðan fyrir háum kostnaði hjá 

Grundarfjarðarbæ er vegna ónotaðs húsnæðis og óbeinna afskrifta 

viðskiptakrafna (Björn Steinar Pálmason, munnleg heimild 22. apríl 2014).  Í 

Helgafellssveit lækkar kostnaðurinn um 8.784 kr. á hvern íbúa eða 10,4%. Þar 

sem íbúar Helgafellssveitar eru fáir þá er launakostnaður hár á hvern íbúa í 

hlutfalli við stærri sveitarfélög.  Í Stykkishólmsbæ lækkar sameiginlegur 

kostnaður um 7.202 kr. á hvern íbúa eða um 8,7%. Kostnaður þar gæti verið 

lægri á hvern íbúa vegna lægri kostnaðar miðað við hin sveitarfélögin og 

dreifist á fleiri. 

 

Eftir sameiningu verður launakostnaður sveitastjórnar/hreppsnefndar 7.145 kr. 

á hvern íbúa.  Í samanburði við raunkostnað pr. íbúa hjá hverju sveitarfélagi á 

árinu 2012 má sjá, að mesti munurinn er hjá minnstu tveimur 

sveitarfélögunum, Helgafellssveit og Eyja- og Miklaholtshreppi, en hjá þeim 

hækkar þessi kostnaður mikið. Eins og áður hefur komið fram er umsýslan hjá 

þeim mun minni en í hinum þremur sveitarfélögunum og lítil þjónusta. Í Eyja- 

og Miklaholtshreppi var launakostnaðurinn 3.639 kr. á hvern íbúa en verður 

eftir sameiningu 7.145 kr. og hækkar því kostnaðurinn um 96,3%. Í 

Helgafellssveit hækkar kostnaðurinn um 1.110 kr. á hvern íbúa eða um 18,4%. 

Í Stykkishólmsbæ hækka gjöldin um 498 kr. á hvern íbúa eða um 7,5%. 

Launakostnaður í Snæfellsbæ lækkar um 370 kr. á hvern íbúa eða um 5,5%. Í 

Grundarfjarðarbæ lækkar hinsvegar þessi kostnaður um 2.002 kr. á hvern íbúa 

eða um 21,9%. 

Tafla 19: Launakostnaður vegna sveitarstjórnar/hreppsnefndar (Samband 
íslenskra sveitarfélaga, 2013). 

Sveitastjórn/hreppsnefnd 
Fyrir 

sameiningu 
Eftir 

sameiningu Hækkun/lækkun 

Grundarfjarðarbær 9.147 7.145 -21,9% 

Helgafellssveit 6.035 7.145 18,4% 

Stykkishólmsbær 6.647 7.145 7,5% 

Eyja- og Miklaholtshr. 3.639 7.145 96,3% 

Snæfellsbær 6.775 7.145 5,5% 

 

Launakostnaður bæjarskrifstofu sveitarfélaganna á hvern íbúa er einnig misjafn 

eftir sveitarfélögum fyrir sameiningu. Þetta er kostnaður sem sveitarfélögin 

komast ekki hjá og því er hann hár á hvern íbúa, fyrir utan minni sveitarfélögin 

sem reka ekki bæjarskrifstofu. Þó er launakostnaður hlutfallslega hár hjá þeim 

en það skýrist af því hve fáir íbúar eru í sveitarfélögunum. Launakostnaður, 

fyrir sameiningu, hjá Helgafellssveit er 407.000 kr. hærri en í Eyja- og 

Miklaholtshreppi sem er ekki há upphæð en þar sem fjöldi íbúa er ekki nema 

58 á móti 158 í Eyja- og Miklaholtshreppi þá verður kostnaður á hvern íbúa 

40.776 á móti 12.392 kr. í Eyja- og Miklaholtshreppi. Við sameiningu hækkar 

þessi launakostnaður hjá tveimur sveitarfélögum en lækkar hjá hinum þremur. 

Hjá Eyja-og Miklaholtshreppi hækkar launakostnaðurinn  um 19.647 kr. á 

hvern íbúa sem gerir 158,5% hækkun. Sveitarfélagið rekur ekki bæjarskrifstofu 

en kaupir bókhaldsþjónustu annarsstaðar frá. Í Snæfellsbæ hækka þessi gjöld 

um 6.060 kr. eða 23,3%. Hjá Grundarfjarðarbæ lækkar launakostnaður  um 

4.256 kr. á hvern íbúa eða um 11,7%. Hjá Stykkishólmsbæ lækkar 

kostnaðurinn um 8.255 kr. á hvern íbúa eða um 20,5%. Hjá Helgafellssveit 

lækkar launakostnaðurinn mest eða um um 8.737 kr. á hvern íbúa eða um 

21,4%. 

8.5 Bæjarstjórn og bæjarráð 

Stjórnkerfi hins nýja sveitarfélags verður eins og áður tvískipt,  hið pólitíska 

vald og embættismannakerfið. Fulltrúar pólitíska valdsins eru lýðræðislega 

kjörnir fulltrúar sem skipa bæjarstjórn og fagnefndir sem bæjarstjórn skipar 

fulltrúa í. Yfirmaður þess er forseti bæjarstjórnar. Samkvæmt 

sveitarstjórnarlögum (Sveitarstjórnarlög, nr. 138/2011) eiga að vera 7-11 

aðalmenn í sveitarstjórn þar sem sveitarfélag telur 2.000 – 9.999 íbúa. 

Höfundur telur að í sameinuðu sveitarfélagi þyrftu að vera 11 í bæjarstjórn 

fyrsta kjörtímabilið. Í bæjarráði yrðu  þá 5 aðalmenn. 

Samband íslenskra sveitarfélaga gerði árið 2012 könnun á kjörum 

sveitarstjórnarmanna og framkvæmdastjóra sveitarfélaga („Könnun á kjörum 

sveitarstjórnarmanna og framkvæmdastjóra sveitarfélaga“, 2014). Útreikningar 

sem á eftir koma í þessum kafla eru meðaltalstölur úr þessari könnun.  

Það yrði einn bæjarstjóri í hinu sameinaða sveitarfélagi og yrðu laun hans 

14.760.000 kr. með launatengdum gjöldum. Önnur hlunnindi eru ekki tekin hér 

inn. 

Tafla 20: Launagreiðslur til bæjarstjórnar fyrir og eftir breyttar aðstæður 

  Breyttar aðstæður Óbreyttar aðstæður 

bæjarstjórn 10.066.320 
 fundarseta bæjarstjón 3.977.200   

fundarseta bæjarráð 3.616.200   

Samtals: 17.659.720 28.260.000 

 

Fulltrúar í bæjarstjórn yrðu 11 talsins og meðallaun yrðu 1.188.000 kr. á ári á 

hvern fulltrúa sem gerði samanlagt 8.184.000 kr. á ári. Ef gert er ráð fyrir 23% 

í launatengd gjöld þá eru það 1.882.320 kr. til viðbótar. Heildarkostnaður yrði 

þá 10.066.320 kr.. 

Greitt er fyrir fundarsetu í bæjarstjórn og bæjarráði. Ef gert er ráð fyrir 12 

fundum á ári í bæjarstjórn þá yrði launakostnaður vegna fundarsetu 3.234.000 

kr. og launatengd gjöld 743.200 kr., samtals 3.977.200 kr.  

Ef gert er ráð fyrir 24 fundum á ári í bæjarráði þá yrði launakostnaður 

2.940.000 kr. á ári og launatengd gjöld 676.200 kr., samtals 3.616.200 kr.. 

Samtals myndi því launakostnaður vegna bæjarstjóra, bæjarstjórnar og 

bæjarráðs verða 32.420.340 kr.. Laun bæjarstjórnar og bæjarráðs væru 

17.660.340 kr.  en launakostnaður bæjarstjóra yrði 14.760.000 kr. með 

launatengdum gjöldum. Til samanburðar reiknaðist launakostnaður 

sveitarstjórnar í sameinuðu sveitarfélagi við óbreyttar aðstæður 28.260.000 kr.. 

Þó þetta séu ekki nákvæmir útreikningar á þessum gjaldaliðum þá gefur þetta 

okkur góða sýn á það hversu mikil hagræðing gæti orðið við sameiningu.  

8.6 Ráð og nefndir 

Gera má því skóna að fækka mætti verulega fulltrúum í nefndum og ráðum 

sameinaðs sveitarfélags. Fulltrúar í nefndum og ráðum allra sveitarfélaganna 

fyrir sameiningu eru 177 en mögulega mætti fækka þeim niður í 82 eins og sést 

í töflunni hér fyrir neðan. Þetta myndi auka hagræðingu mikið innan 

málaflokka í launakostnaði en á móti kæmi þó aukin ferðakostnaður fulltrúa á 

milli bæjarfélaga. Hér er ekki tekið tillit til þess að stjórnskipulag nýs 

sveitarfélags verði væntanlega hugsað upp  á nýtt og að nefndir og ráð fylgi 

sviðsskiptingu. Mögulega gæti það þýtt breytingu á þessum tölum, t.d. gæti 

landbúnaðarnefnd sameinast atvinnuveganefnd eða umhverfisnefnd.  

Tafla 21: Fulltrúar í ráðum og nefndum sameinaðs sveitarfélags. 

Nefnd Fjöldi fulltrúa 

Nefnd um málefni fatlaðra 3 

Landb. nefnd og fjallskilanefnd 5 

Menningarnefnd 5 

Íþrótta og æskulýðsnefnd 5 

Velferðarnefnd(jafnréttisnefnd) 3 

Umhverfis og skipulagsnefnd 7 

Atvinnuveganefnd 5 

Skólanefnd(fræðslunefnd) 7 

Skoðunarmenn 3 

Kjörstjórn 5 

Þjónustuhópur aldraðra 3 

Heilbrigðisnefnd Vesturlands 3 

Héraðsnefnd 7 

Ungmennaráð 5 

Almannavarnarnefnd 3 

Stjórn Jeratúns 3 

Framkvæmdaráð Snæfellsnes 5 

Félagsmálanefnd Snæfellinga 5 

Samtals fulltrúar í nefndum: 82 

 

Ef greitt er fyrir hvern fund þá yrði sú greiðsla að meðaltali 14.000 kr. fyrir 

hvern fulltrúa. Erfitt er að meta hversu margir fundir væru á ári í hverri nefnd 

og því flókið að meta launakostnað vegna nefnda. En víst má telja að vegna 

fækkunar nefndarmanna úr 177 í 82 þá mun hagræðing í launakostnaði verða 

veruleg.  

8.7 Stjórnsýslan 

Árið 2005 fóru fram kosningar um sameiningu sveitarfélaga víða um land og 

þ.á.m. sameining sveitarfélaganna fimm á Snæfellsnesi. Samstarfsnefnd um 

sameiningu sveitarfélaganna fékk ParX –Viðskiptaráðgjöf IBM til að vinna 

skýrslu til að bæta upplýsingar um fjármál, stöðu stjórnsýslu sveitarfélaganna 

og líkleg áhrif sameiningar. Í þeirri skýrslu er fjallað um tvær mögulegar leiðir 

færar við uppbyggingu og skipulag stjórnsýslu og þjónustu sveitarfélagsins.  

Miðlæg stjórnsýsla svipar til þess fyrirkomulags sem nú þegar er við lýði. 

Sveitarfélagið rekur eina bæjarskrifstofu þar sem öll þjónusta er undir einu þaki 

og allir stjórnendur og starfsmenn eru staðsettir þar. Stjórnsýslu og þjónustu 

verði skipt í 3 svið: fjármála- og stjórnsýslusvið, fjölskyldu- og þjónustusvið og 

umhverfis- og framkvæmdasvið. Þetta fyrirkomulag hefur reynst vel í 

sveitarfélögum sem eru vel afmörkuð landfræðilega og þar sem fjarlægðir eru 

ekki hindrun fyrir íbúa að sækja þjónustu. 

Dreifð stjórnsýsla felst í því að horfið er frá því að byggja stjórnsýslu og 

þjónustu á grundvelli miðlægrar bæjarskrifstofu og ábyrgð, verkefnum og 

völdum verði dreift. Það er mikilvægt að þjónusta sé veitt á þeim stað þar sem 

mest er spurn eftir henni á hverjum tíma og séð til þess að aðgangur íbúa að 

henni sé sem sambærilegastur („Sameining sveitarfélaga á Snæfellsnesi“, 2005, 

bls. 2-11). 

Höfundur telur að sveitarfélögin fimm á Snæfellsnesi ættu að fara leið dreifðrar 

stjórnsýslu en þó með miðlægri aðalskrifstofu. Þá er bæjarskrifstofa staðsett á 

einum stað en forstöðumönnum sviða dreift á þéttbýlisstaðina. Stjórnsýslu væri 

þá hægt að skipta upp í fimm svið, fjármála- og stjórnsýslusvið, 

félagsþjónustusvið, fræðslu- og menningarsvið, umhverfissvið og hafnasvið. 

Möguleiki er að dreifð stjórnsýsla sé óskilvirkari og flóknari en höfundur telur 

að með því að beita þessari aðferð þá sé reynt eftir fremsta megni að koma til 

móts við þarfir íbúa og að  viðhorf til sameiningar verði jákvæð/ari.  

Yfir hverju sviði væri einn forstöðumaður. Nefndarkerfið væri byggt upp á 

hliðstæðan hátt og er í dag. 

Þegar skoðaðar voru forsendur fyrir því hvernig starfsmannaskipan 

bæjarskrifstofu gæti litið út var litið til Fjarðarbyggðar. Það sveitarfélag telur 

um 4.600 manns og skipurit þess er mjög mjög áhugavert, það er einfalt en 

segir það sem segja þarf („Stjórnskipun og skipurit “, e.d.). 

8.7 Starfsmenn fjármála- og stjórnsýslusviðs 

Eftirfarandi listi er tillaga að starfsmönnum fjármála – og stjórnsýslusviðs á 

bæjarskrifstofu nýs sveitarfélags. Erfitt er að meta hvað  þarf af starfsmönnum 

á skrifstofu en einhversstaðar þarf að byrja og betra er að hafa færri en fleiri 

því alltaf er hægt að bæta við starfsfólki. Starfslýsingar voru fengnar af 

heimasíðu Sambands íslenskra sveitarfélaga („Starfahópar og stiganiðurbrot“, 

e.d.). 

Bæjarstjóri er framkvæmdastjóri sveitarfélagsins og æðsti yfirmaður starfsfólks 

stjórnsýslunnar. Hann ber ábyrgð á framkvæmd þeirra mála sem ákveðin eru á 

fundum bæjarstjórnar og bæjarráðs. Hann situr fundi þeirra og hefur málfrelsi 

og tillögurétt. 100% starf. 

Fjármála – og stjórnsýslusvið: 

Skrifstofustjóri er yfirmaður stjórnsýslusviðs. Hann hefur yfirumsjón með 

stjórnsýslu sveitarfélagsins og rekstri bæjarskrifstofu. Hann er staðgengill 

bæjarstjóra og vinnur jafnframt náið með honum. 100% 

Fjármálastjóri er yfirmaður fjármálasviðs og annast áætlanagerð fyrir 

sveitarfélagið og hefur umsjón með fjármálum sveitarfélagsins. Hann er 

staðgengill skrifstofustjóra. 100% starf. 

Launafulltrúi  hefur umsjón með allri launavinnslu sveitarfélagsins og annarra 

stofnana þess. Hans ábyrgð er að laun séu greidd samkvæmd gildandi 

kjarasamningum stéttarfélaga og ráðningarsamningum starfsmanna. Næsti 

yfirmaður er skrifstofustjóri. 80% starf. 

Aðalbókari stýrir allri bókhaldsvinnslu sveitarfélagsins og annarra stofnana 

þess og er því ábyrgur fyrir því að bókhaldið sé fært í samræmi við 

bókhaldslög og gildandi fjárhagsáætlanir sveitarfélagsins. Næsti yfirmaður er 

skrifstofustjóri. 100% starf. 

Bókari sér um daglega bókhaldsvinnu sveitarfélagsins og annarra stofnana 

þess. Hann er staðgengill aðalbókara og launafulltrúa. Næsti yfirmaður er 

skrifstofustjóri. 80% starf. 

Innheimtufulltrúi hefur ábyrgð á innheimtumálum sveitarfélagsins. Hann sér 

um að réttum innheimtuaðgerðum sé beitt og sér til þess að útistandandi kröfur 

fyrnist ekki. Jafnframt hefur hann umsjón með viðskiptamannaskrá og 

eigendaskrá fasteigna og skráningu á nýjustu upplýsingum í skrárnar. Næsti 

yfirmaður er skrifstofustjóri.  80% starf. 

Tveir afgreiðslufulltrúar sem annast alla almenna afgreiðslu og upplýsingagjöf 

í ráðhúsi sveitarfélagsins og sjá einnig um skjalavörslu. Í raun allt sem til fellur 

innan ráðhúss sem er ekki í höndum annarrra starfsmanna ráðhússins. Samtals 

140% starf. 

Starfsmaður við ræstingar sem sér um öll þrif á skrifstofu. 30% starf. 

Samtals gerir þetta 8,1 stöðugildi á bæjarskrifstofu. Þetta myndi skapa 

hagræðingu í launakostnaði þar sem stöðugildum myndi fækka í sameinuðu 

sveitarfélagi um 8,55 stöðugildi. Höfundur fór ekki í þá rannsóknarvinnu að 

skoða hver launakostnaður gæti orðið en miðað við hagræðingu í stöðugildum 

þá ætti hann að lækka töluvert. 

9 Niðurstöður 

Helstu markmið með þessari skýrslu var að leggja mat á hvort hagkvæmt sé á 

rekstrarlegum grunni og út frá þjónustu að sameina sveitarfélögin 

Grundarfjarðarbæ, Helgafellssveit, Stykkishólmsbæ, Eyja-og Miklaholtshrepp 

og Snæfellsbæ. Áhersluatriði var sameiginlegur kostnaður og yfirstjórn. 

Rannsóknarspurningin var: Hver eru rekstrarleg áhrif af sameiningu 

sveitarfélaganna Grundarfjarðarbæjar, Helgafellssveitar, Stykkishólmsbæjar, 

Eyja-og Miklaholtshrepps og Snæfellsbæjar? Einnig var leitað svara við 

undirspurningum:  

 Hvaða áhrif gæti sameining haft á sameiginlegan kostnað og yfirstjórn? 

 Hvaða áhrif gæti sameining  haft  á þjónustu gagnvart íbúum, samband 

íbúa og yfirstjórnar sveitarfélagsins og mun sameining minnka líkur á 

að íbúar geti haft áhrif á ákvörðunartöku fulltrúa sinna í bæjarstjórn? 

Í kaflanum hér á eftir verður leitast við að svara ofangreindum spurningum.  

9.1 Hver eru rekstrarleg áhrif af sameiningu sveitarfélaganna 

Grundarfjarðarbæjar, Helgafellssveitar, Stykkishólmsbæjar, 

Eyja- og Miklaholtshrepps og Snæfellsbæjar? 

Sveitarfélögin Grundarfjarðarbær, Stykkishólmsbær og Snæfellsbær eru lík að 

mörgu leyti þó íbúafjöldinn sé mismunandi og teljast til jaðarbyggða I. 

Aðalatvinnuvegur þeirra er sjósókn og fiskvinnsla en einnig er landbúnaður 

stundaður að einhverju leyti. Ferðaþjónusta hefur verið að sækja í sig veðrið og 

fjöldi ferðamanna er alltaf að aukast á Snæfellsnesið. Þessi sveitarfélög hafa 

byggt upp góða og fjölbreytta þjónustu við bæjarbúa ásamt því að eiga í 

samstarfi í nokkrum þjónustuþáttum.  Eyja- og Miklaholtshreppur og 

Helgafellssveit eiga það sameiginlegt að vera mjög fámenn sveitarfélög og 

myndu því teljast til jaðarbyggða II og ekki burðug til stórra verkefna. Þau hafa 

því kosið að leita til annarra sveitarfélaga með ýmsa þjónustu og það hefur 

hjálpað mikið sú samvinna sem á sér þegar stað á milli sveitarfélaganna líkt og 

með félagsþjónustuna. Hvað varðar fjárhagslegan styrk, greiðsluhæfi og 

skuldabyrði þessara fimm sveitarfélaga þá skilur mikið á milli. Vegna mikillar 

skuldsetningar hafa Grundarfjarðarbær og Stykkishólmsbær þurft að takast á 

við mikla erfiðleika, og þá sérstaklega Grundarfjarðarbær, en þó hefur 

umtalsverður árangur hafa náðst hjá þessum sveitarfélögum eins og fram hefur 

komið. Snæfellsbær stendur mjög vel fjárhagslega og hefur getað staðið við 

allar sínar skuldbindingar og rekstrarniðurstaða hefur verið jákvæð á síðustu 

árum. Helgafellssveit og Eyja- og Miklaholtshreppur skulda lítið. Það kemur 

því ekki á óvart að sameining myndi hafa mjög mismunandi áhrif á rekstur 

þessara sveitarfélaga þar sem íbúar skuldsettustu sveitarfélaganna myndu  njóta 

góðs af sameiningu á meðan íbúar hinna betur stæðari sveitarfélaga yrðu að 

taka á sig meiri skuldir. Eiginfjárhlutfall sameinaðs sveitarfélags yrði 59,1% og 

veltufjárhlutfall 1,73%. Eins og áður hefur komið fram þarf veltufjárhlutfall að 

vera 1 eða hærra til að sveitarfélag hafi hæfi til að inna af hendi nauðsynlegar 

greiðslur næstu tólf mánuði. Sameinað sveitarfélag ætti samkvæmt þessu að 

vera vel í stakk búið til að standa við sínar skuldbindingar. Þetta er mjög 

jákvætt fyrir Grundarfjarðarbæ þar sem veltufjárhlutfall hjá þeim er einungis 

0,29 en er yfir 1 hjá hinum sveitarfélögunum.   

Þar sem eignir Helgafellssveitar og Eyja-og Miklaholtshrepps eru mjög litlar þá 

bitnar það á stærri sveitarfélögunum þremur sem eiga meiri eignir. Eigið fé 

lækkar á hvern íbúa hjá öllum sveitarfélögum nema Grundarfjarðarbæ þar sem 

eigið fé á hvern íbúa þar er lágt. Grundarfjarðarbær kemur svo að segja út á 

sléttu hvað eignir varðar á hvern íbúa.  

Rekstrartekjur sameiginlegs sveitarfélags yrðu 3.527.424  kr. eða 705.485 kr. á 

hvern íbúa. Rekstrargjöld sameinaðs sveitarfélags yrðu 3.565.661 kr. eða 

713.132 kr. á hvern íbúa. Rekstrargjöld eru því um 38.237 kr. hærri en 

rekstrartekjur. Þessar upphæðir eru miðaðar við óbreytt ástand en möguleikar á 

hagræðingu eru þó nokkrir og því ekki hægt að horfa á þessar tölur einar og 

sér. Jöfnunarsjóður úthlutar sérstökum framlögum til sveitarfélaga sem hafa 

hug á sameiningu. Greidd eru framlög vegna könnunar á hagkvæmni 

sameiningar, kynningu á sameiningartillögu og framkvæmd atkvæðagreiðslu. 

Einnig eru greidd framlög vegna sameiningar á bókhaldi sveitarfélaga og 

skuldajöfnunarframlag til að draga úr áhrifum mismunandi skulda. Upphæð 

skuldajöfnunarframlags getur verið talsverð ef mikill munur er á skuldum 

sveitarfélaganna sem sameinast.  

Tekjujöfnunarframlag og útgjaldajöfnunarframlag eru óskert á sameiningarári 

og veitt er sérstakt framlag vegna skerðingar er kann að verða á úthlutun 

tekjujöfnunar- og útgjaldajöfnunarframlagi í kjölfar sameiningar. Að lokum eru 

veitt framlög vegna endurskipulagningar þjónustu og stjórnsýslu í nýju 

sveitarfélagi í allt að fimm ár frá sameiningu („Sérstök framlög“, e.d.).  

Sveitarfélögin hafa öll nýtt sér hámarksútsvarsprósentu sem leyfileg er svo þar 

eru ekki frekari tekjumöguleikar. Samræma þarf álagningu fasteignagjalda og 

annarra þjónustugjalda en ekki líklegt að sameinað sveitarfélag fari að hækka 

mikið þjónustugjöld til íbúa í kjölfar sameiningar. 

Rekstrargjöld til málaflokka sveitarfélaganna eru mest til fræðslumála, 

sameiginlegs kostnaðar, félagsþjónustu og æskulýðs- og íþróttamála.   

Rekstrargjöld lækka á hvern íbúa við sameiningu sveitarfélaganna fyrir utan 

Helgafellssveit en þar hækka þau um 141.839 kr. á hvern íbúa en það skýrist af 

því að í sveitarfélaginu er ekki mikil þjónusta í dag vegna fámennis. 

Hagræðing sveitarfélaganna vegna kostnaðar við málaflokka eru því þónokkur 

miðað við óbreytt ástand og ætti að verða enn meiri við fækkun nefnda og 

fulltrúa þeirra. Launakostnaður ætti að lækka verulega þó að á móti komi 

einhver aukning í ferðakostnaði vegna ferða nefndarmanna milli bæjarfélaga.  

Félags- og skólaþjónusta  

Sveitarfélögin reka nú þegar saman félags- og skólaþjónustu og því eru minni 

líkur á hagræðingu í þeim málaflokki. Útgjöld sveiflast á milli ára eftir því hve 

mikillar þjónustu er þörf  hverju sinni. 

Fræðslu- og uppeldismál 

Í þessum málaflokki ætti að vera hægt að hagræða að einhverju leyti þó ekki sé 

ráðlegt að fara harkalega í niðurskurð þar í fyrstu. Möguleikar á að fækka 

skólastjórum í leikskólum og grunnskólum eru fyrir hendi og samnýta mætti 

sérmenntaða kennara á milli skóla.  

Stykkishólmsbær hefur boðið Eyja- og Miklaholtshrepp samstarf vegna 

fræðslumála en það verður væntanlega skoðað af nýrri sveitarstjórn (Lárus 

Ástmar Hannesson, munnleg heimild 28. apríl 2014). 

Menningarmál  

Það er óvíst hvað væri hægt að hagræða hér en mögulegt væri að nýta betur 

samkomuhús sveitarfélaganna með fleiri viðburðum, auglýsa þá vel og leggja 

meira upp úr hverjum viðburði fyrir sig og auka þannig líkur á meiri aðsókn að 

þeim. 

Æskulýðs- og íþróttamál 

Íbúar Stykkishólmsbæjar njóta góðs af sameiningu þar sem þessi kostnaður er 

mjög hár þar, en lækkar um 72.085 kr. á hvern íbúa þar. Enginn kostnaður er á 

þennan málaflokk hjá Eyja- og Miklaholtshreppi og því bætist þessi liður inn 

hjá þeim. Kostnaður er svipaður fyrir og eftir hjá Grundarfjarðarbæ, hækkar 

örlítið hjá Helgafellssveit og lækkar hjá Snæfellsbæ. Í dag er verið að stækka 

og endurnýja sundlaug Snæfellsbæjar og talsverður kostnaður áætlaður í þær 

breytingar. Stór sundlaug er í Stykkishólmsbæ sem byggð var eftir að 

hitaveitan kom í sveitarfélagið. Sundlaug er í Grundarfjarðarbæ sem er kynt 

með olíu en er einungis opin yfir sumarið vegna mikils hitunarkostnaðar. 

Íþróttahús eru einnig í þessum þremur sveitarfélögum og myndu íbúar 

Helgafellssveitar og Eyja-og Miklaholtshrepps myndu geta nýtt sér slíka 

aðstöðu sem hin sveitarfélögin hafa uppá að bjóða og gildir það í raun um alla 

íbúa hins nýja sveitarfélags. Þó fjarlægð sé ekki mikil milli sveitarfélaga þá eru 

lengstu vegalengdir um klukkutími. Í sumum tilvikum gæti því reynst erfitt að 

samnýta það sem tilheyrir þessum málaflokki því það er einnig kostnaðarsamt 

að flytja börnin á milli staða til íþróttaiðkunar. Eftir sem áður myndu 

mannvirki og aðstaða standa öllum íbúum til boða, burtséð frá búsetu. 

Brunavarnir og almannavarnir 

Helsti kostnaður innan þessa málaflokks er vegna brunamála. Hér mætti skoða 

að hagræða innan slökkviliða Grundarfjarðarbæjar, Stykkishólmsbæjar og 

Snæfellsbæjar bæði hvað varðar þjónustu alls svæðisins í heild og 

starfsmannamál. Sameinað slökkvilið yrði með eina viðbragðsáætlun. Þetta 

yrði þó að skoðast vel þegar önnur mál væru komin í góðan farveg. 

Skipulags- og byggingarmál 

Kostnaður innan þess málaflokks er misjafn hjá sveitarfélögunum. Hann er 

mestur hjá Grundarfjarðarbæ og skýrist það aðallega af reiknaðri leigu á landi. 

Vegna rekstrarerfiðleika hjá bænum var skipulags- og byggingafulltrúa sagt 

upp árið 2011 og sú þjónusta keypt af Snæfellsbæ. Skipulags- og 

byggingafulltrúi kom einu sinni í viku og var greitt eftir útseldri vinnu. Frá 

2013 sameinuðust Stykkishólmsbær og Grundarfjarðarbær um skipulags- og 

byggingafulltrúa í einu stöðugildi samtals. Helgafellssveit og Eyja- og 

Miklaholtshreppur hafa skipulags- og byggingafulltrúa í hlutastarfi. Þeir eru 

því tveir í dag ásamt hlutastarf í Helgafellssveit og Eyja- og Miklaholtshrepp 

og mætti skoða með að fækka þeim niður í einn en þá þyrfti að ráða einn eða 

fleiri starfsmenn til aðstoðar honum. Vegna sameiningar myndi falla á þennan 

málaflokk kostnaður vegna endurskoðunar skipulags sveitarfélagsins en sá 

kostnaður væri einungis tímabundinn.  

Sameinað sveitarfélag getur boðið upp á aukna sérhæfingu starfsmanna. 

Umferðar- og samgöngumál, umhverfismál og atvinnumál 

Kostnaður innan umferðar- og samgöngumála er breytilegur eftir því viðhaldi 

sem þarf að framkvæma. Því er erfitt að tala um hagræðingu í þessum 

málaflokki. Það sama má segja um umhverfismál og atvinnumál. 

9.2 Hvaða áhrif gæti sameining haft á sameiginlegan kostnað 

og yfirstjórn? 

Sameiginlegur kostnaður er annar útgjaldamesti málaflokkur sveitarfélaganna 

og því mikilvægt að þar náist hagræðing við sameiningu. Þessi málaflokkur er í 

eðli sínu þannig að hann gefur marga möguleika þar sem margt er hægt að 

sameina.  

Rekstur bæjarskrifstofu er stærsti kostnaðarliðurinn innan sameiginlegs 

kostnaðar bæði hvað varðar launakostnað og annan rekstrarkostnað eða um 

77,6% af heildarkostnaði málaflokksins. Með sameiningu bæjarskrifstofa yrði 

hægt að hagræða í mörgu sem viðkemur rekstri eins og t.d. í rekstri tölvukerfis 

og bókhaldskerfis en þeir kostnaðarliðir spila stórt hlutverk í rekstri. 

Stöðugildum er hægt að fækka um 8,7 og myndi því sparast þar þó nokkur 

launakostnaður. Neikvæða hliðin á þessu er fækkun starfa þar sem reynslan 

sýnir að framboð af skrifstofustörfum er ekki mikið þar sem 

aðalatvinnustarfsemi sveitarfélaganna er fiskvinnsla, sjósókn, ferðaþjónusta og 

landbúnaður. Af slíkri fækkun myndi einnig leiða lækkun útsvarstekna. En með 

öflugara sveitarfélagi væri möguleiki að skipuleggja átak um eflingu 

atvinnurekstrar á svæðinu, gera svæðið eftirsóknarvert fyrir atvinnurekstur og 

vega þannig upp á móti fækkun starfa. 

Laun bæjarstjóra gætu lauslega áætlað orðið tæpar 15.000.000 kr. en 

samanlagður launakostnaður í sameinuðu sveitarfélagi við óbreyttar aðstæður 

var tæpar 42.000.000. kr. Á móti kemur að við sameiningu og uppsögn kemur 

til kostnaður vegna starfsloka fyrsta árið. 

Hægt er að hagræða mikið í meðferð sveitarstjórnarmála. Í stað 25 fulltrúa í 

bæjarstjórn og hreppsnefnd þá yrðu þeir 11. Hagræðing í launakostnaði gæti 

lauslega áætlað orðið rúmar 10 milljónir króna. Launakostnaður sameinaðs 

sveitarfélags vegna bæjarstjórnar og bæjarráðs við óbreyttar aðstæður var 9.836 

kr. á hvern íbúa en gæti orðið 4.465 kr. á hvern íbúa eftir hagræðingu.  

Ennfremur ætti að vera hægt að hagræða í öðrum kostnaði þó ekki hafi verið 

fjallað sérstaklega um það í þessari rannsókn.  

Öðrum nefndarfulltrúum gæti fækkað úr 177 í 82 og myndi því launakostnaður 

vegna þeirra lækka verulega en þó myndi ferðakostnaður aukast að einhverju 

leyti. 

Stjórnsýslan ætti við sameiningu að verða enn skilvirkari og faglegri en áður  

ekki síst í Helgafellssveit og Eyja- og Miklaholtshreppi þar sem hún er í raun 

mjög fábreytt í dag. Í rannsókn Grétars Þórs Eyþórssonar og Hjalta 

Jóhannessonar kom fram að staðsetning stjórnsýslu hafi táknrænt gildi fyrir 

íbúa sveitarfélaga hvort sem fjarlægð sé mikil eða lítil. Hvað varðar íbúa hinna 

sveitarfélaganna þá er ekki mikil breyting fyrir þá nema þau sveitarfélög sem 

myndu missa stjórnsýsluna úr sínu sveitarfélagi.  

Staðsetning stjórnsýslunnar er viðkvæmt mál og höfundur hefur það á 

tilfinningunni að ákvörðun á staðsetningu hennar, ef að af sameiningu verður í 

framtíðinni, muni verða íbúum og stjórnendum erfið. Eins og áður sagði þá 

leggur höfundur til að bæjarskrifstofa verði á einum stað með fjámála- og 

stjórnsýslusviði en öðrum sviðum verði dreift á aðra þéttbýlisstaði. 

Grundarfjarðarbær er miðsvæðis og rök mæla með því að bæjarskrifstofa væri 

þar, með tilliti til vegalengda en á móti kemur að Snæfellsbær og 

Stykkishólmsbær eru stærri bæjarfélög og væri því rökrétt með tilliti til þess að 

stjórnsýslan yrði í öðru hvoru þessara sveitarfélaga.  

9.3 Hvaða áhrif gæti sameining  haft  á þjónustu 

gagnvart íbúum, samband íbúa og yfirstjórnar 

sveitarfélagsins og mun sameining minnka líkur á 

að íbúar geti haft áhrif á ákvörðunartöku fulltrúa 

sinna í bæjarstjórn? 

Hlutverk bæjarskrifstofu og þjónustu sem þar er veitt hefur breyst mikið í 

áranna rás. Áður fyrr komu bæjarbúar á skrifstofuna til að borga sína skatta og 

gjöld, sækja um ýmis leyfi og fleira, en með tilkomu tækninnar hafa íbúar alltaf 

minna og minna þurft að sinna erindum á bæjarskrifstofu. Það má ætla að íbúar 

þeirra sveitarfélaga sem missa bæjarskrifstofu úr sínu sveitarfélagi telji sig 

missa þjónustu úr bæjarfélaginu og þá sérstaklega í stærri byggðakjörnum. 

Íbúum minni sveitarfélaganna ætti á móti að finnast þeir fá meiri þjónustu þar 

sem eiginleg þjónusta er ekki til staðar eins og staðan er núna. Þó vegalengd sé 

nokkur þá geta íbúar sótt sér þjónustuna auðveldlega ef á þarf að halda. 

Á Norðurlöndunum hefur verið unnið í framþróun rafrænnar stjórnsýslu og er 

Danmörk þar fremst í flokki. Þar er mikið og formlegt samstarf ríkis og 

sveitarfélaga og sterk miðlæg stjórnun og stofnanaumgjörð („Stefnumótun og 

samstarf sveitarfélaga í upplýsingatæknimálum“, e.d.). Á „island.is“ er að finna 

upplýsingar varðandi opinbera þjónustu og þar er að finna stóran hluta 

eyðublaða hins opinbera. Þar er miðað að einstaklingsmiðuðum aðgangi þar 

sem notuð eru rafræn skilríki („Ísland.is“, e.d.). 

Við á Íslandi erum mörgum öðrum fremri í notkun á upplýsingatækni og 

forsendur fyrir hagnýtingu á þessari tækni eru mjög góðar en það vantar átak til 

að koma stjórnsýslu upp á rafrænt sjálfsafgreiðslustig þannig að ávinningur sé 

af þessari tækni. Þetta gerist alveg örugglega í framtíðinni og þá mun þörfin 

fyrir afgreiðslu eða þjónustu á bæjarskrifstofu fara þverrandi. Höfundur telur 

að þó íbúar myndu telja í fyrstu að þjónusta á öllum sviðum væri verri eftir 

sameiningu þá myndi það breytast í framtíðinni þegar íbúar ná að tileinka sér 

betur tæknina og afgreiða sig sjálfir í gegnum tölvur heima hjá sér. 

Sameining sveitarfélaganna ætti ekki að hafa áhrif á félagsþjónustu þar sem 

þau eru nú þegar með hana undir einum hatti. 

Við fækkun kjörinna fulltrúa við sameiningu sveitarfélaga þá verða forsendur 

fyrir virkara fulltrúalýðræði veikari en áður, í fulltrúum talið. Kannanir hafa 

sýnt að íbúum finnist fjarlægð milli sín og fulltrúa sinna aukast við sameiningu. 

Það á helst við um íbúa í dreifbýliskjörnum og það gæti því átt við íbúa 

Helgafellssveitar og Eyja- og Miklaholtshrepps. Þar eru samskipti frekar 

óformleg og jafnvel gera íbúar sér bara ferð heim til oddvita eða annarra 

fulltrúa til að bera fram sín erindi. Oft er ástæða þessarar skoðunar íbúa sú að 

þeir hafa orðið fyrir hlutfallslega mestri skerðingu á kjörnum fulltrúum miðað 

við íbúafjölda. Það er erfitt að komast hjá þessu við sameiningu en höfundur 

telur að þessi viðhorf breytist með tímanum þegar íbúar hafa aðlagast breyttum 

aðstæðum. Samskipti fara mikið í dag fram í tölvusamskiptum og símum og 

með tímanum mun það teljast eðlilegur samskiptamáti. Það hefur minnkað 

mikið að íbúar fari á staðinn til að hitta og ræða við kjörna fulltrúa sína en þess 

í stað er tæknin notuð.  

Í rannsókn Grétars Þórs Eyþórssonar og Hjalta Jóhannessonar um viðhorf íbúa 

til sameiningar sveitarfélaga kom fram að íbúar teldu sig hafa minni áhrif á 

málefni sameinaðs sveitarfélags. Fólk í dreifbýli hafði sérstaklega þessa skoðun 

en íbúar kjarnanna töldu ástandið jafn gott. Í Snæfellsbæ töldu bæði íbúar 

kjarnans og dreifbýlis erfiðara að hafa áhrif  á gang mála þó hlutfallið í 

þéttbýlinu hafi verið aðeins lægra. Sama myndi sjálfsagt verða við sameiningu 

allra sveitarfélaganna á Snæfellsnesi og erfitt að komast hjá því. Fulltrúar nýs 

sveitarfélags gætu þó lagt áherslu á að minnka áhrif þessarar skoðunar íbúa 

með því að vera vel sýnilegir íbúum allra gömlu sveitarfélaganna. Það væri 

hægt að gera með reglulegum heimsóknum, íbúafundum og jafnvel föstum 

viðverutímum þeirra á hverjum stað fyrir sig. Höfundur hefur sjálfur verið 

viðstaddur nokkra íbúafundi í Grundarfirði sem hafa gefist vel og þar hafa 

íbúar haft tækifæri til að koma sínum skoðunum á framfæri, koma með 

fyrirspurnir og hitta á fulltrúa sína og ræða málin.  

Lokaorð 
Á milli bæjarfélaga myndast oft rígur og togstreita og þéttbýlin á Snæfellsnesi 

eru ekki frábrugðin öðrum sveitarfélögum varðandi það. Eins og kom fram 

áður þá taldi Kristinn Jónasson bæjarstjóri í Snæfellsbæ að eftir að rígur fór að 

hverfa á milli gömlu sveitarfélaganna þá fór samstarf að aukast og betri skilyrði 

fyrir atvinnulíf urðu á svæðinu. Höfundur telur, að eftir að Fjölbrautaskóli 

Snæfellinga var tekinn í notkun 2004, þá fór aðeins að draga úr ríg á milli 

sveitarfélaganna. Unglingar bæjarfélaganna kynnast nú mun betur þar sem þau 

stunda nám saman á einum stað og það styrkir þá þróun að rígur dvíni. Því er 

það rökrétt að álykta að með tímanum, eftir sameiningu, þá mun Snæfellsnesið 

verða sterkt og öflugt sveitarfélag. Með tilkomu Svæðisgarðs Snæfellinga sem 

sveitarfélögin fimm ásamt hinum ýmsu félögum stofnuðu í apríl  2014 eftir 

nokkurn undirbúning, eru líkur á að svæðið styrkist enn meir, sjálfsmynd 

samfélagsins styrkist, það verður meðvitaðra um sérstöðu sína og styrkir 

atvinnu- og búsetuþróun. Tilgangurinn með stofnun svæðisgarðs er einmitt að 

efla samfélagið, vinna sameiginlega að því að bæta lífsgæði og lífskjör og auka 

upplifun og vellíðan íbúa og gesta („Svæðisgarður Snæfellinga“, e.d.). 

Höfundur telur að sveitarfélögin ættu í náinni framtíð að ígrunda það vel að 

fara í sameiningarviðræður og vinna saman að því að styrkja svæðið sem eina 

stóra heild og bæta þjónustu til íbúa á sem hagstæðastan hátt. Sveitarfélögin 

vinna saman á svo mörgum sviðum nú þegar og þróunin er í þá átt að 

sameining er eingöngu að verða tímaspursmál.  

